
Si mësues i vjetër i historisë, sot në pension, prej kohësh “më hanin duart” për 
të shkruajtur diçka për vendin ku kam lindur e jetoj, natyrisht në një këndvështrim 
historik të jetës së njërëzve dhe ndryshimeve natyrore në këtë hapësirë  që quhet 
Divjakë.

Për Divjakën është shkruar dhe më parë. Profesori i nderuar Dhimitër Pilika 
dhe drejtori i apasionuar i shkollës Kolë Nika, me përkushtim ngritën një muze 
arkeologjik–historik dhe etnografik në qëndër të Divjakës, të ndihmuar nga mjaft 
bashkëpunëtorë vullnetarë (një homazh sot për ta). Në këtë muze u bënë përpjekje 
për t’u dhënë përgjigje mjaft pyetjeve për historinë e gjatë të jetës së njerëzve 
dhe natyrës në këto treva. Ishte ndër më të bukurit dhe më të plotët në krahinën 
e Myzeqesë, por sot fatkeqësisht nuk është më. Me këtë rast i’u bëj apel të gjithë 
qytetarëve të Divjakës, intelektualëve, pushtetit vendor që së bashku të ringremë 
muzeun e qytetit tone, duke dhënë secili kontributin sipas mundësisë. Një pjesë e 
materialeve arkeologjike ruhen në Divjakë, Lushnje e Tiranë dhe presin çastin të 
sistemohen në vendin e tyre.

Sponsorizuesi i këtij studimi modest Fondacioni Mary Ward Loreto synon më 
tepër të ekspozojë Divjakën e ditëve të sotme, për të vënë në dukje sukseset dhe 
arritjet e mëdha në vitet e demokracisë nga populli punëtor i këtij vendi. Duke 
renditur fakte, shifra e argumenta do të përpiqemi të shpjegojmë se çfarë e bën 
Divjakën e rilindur një vend atraktiv për ata që jetojnë aty, por dhe jashtë saj. Ju 
kërkojmë ndjesë dhe mirëkuptim për vendin e kufizuar që do t’ju lemë në këtë shkrim 
faqeve të historisë së këtij populli para viteve 90 duke e lënë të hapur mundësinë që 
së shpejti të diskutojmë e shkruajmë më në thellësi për tema të rëndësishme të jetës 
sonë në të shkuarën e afërt dhe të largët.

Një tregtar nga Shkodra kur u ndodh për herë të parë në kapërcyell të kodrave 
të Divjakës (në Qafën e Shënepremtes si i thonë këtej), u shpreh me habi: “...Unë 
e dijsha se pas këtyre kodrave fillon deti, por këtej qenka dhe një  Shqipni tjetër...”

Kush qëndron pak çaste në një nga lartësitë e këtyre kodrave ka rastin të sodisë 
një pamje mbreslënëse. Përpara, në perëndim, shfaqet fusha e bukur dhe e sistemuar 
e Divjakës, me të gjitha ngjyrat që dëshmojnë se aty jeton një popull i lidhur ngushtë 
me tokën. 

Parathënie 

Tej në horizont, përvijohet si një shirit i gjelbërt pylli, i njohur me pisha dhe 
përtej tij kaltërojnë ujrat e detit Adriatik. Në të majtë, si një pasqyrë e argjend rri 
Laguna e Karavastasë, ndërsa djathtas, rrëzë kodrave të Vilë-Bashtovës gjarpëron 
drejt detit lumi Shkumbin. Në qendër të këtij pejsazhi fantastik, në veri-lindje të 
lagunës dhe 1800 metra larg pyllit, ndodhet qyteza e bukur e Divjakës me mbi 8000 
banorë.

Fusha e Divjakës ndodhet në qendër të fushës bregdetare të Adriatikut, në perëndim 
të kodrave me të njëjtin emër dhe është pjesë integrale e fushës së Myzeqesë së madhe. 
Brenda kufijve (në veri - lumi Shkumbin ; në jug -  Laguna e Karavastasë ; në lindje - 
Kodrat e Divjakës ; në perëndim - Parku Kombëtar me pisha), përfshihet një sipërfaqe 
totale 4826 HA nga të cilat tokë e punueshme 4576 HA.

Fusha nga pikëpamja morfologjike paraqet një ultësirë tipike bregdetare, që 
zbret nga 4,5 metra lartësi rrëzë kodrave deri në nivelin e detit.

Para sistemimit, ajo karakterizohej nga disa kurrize të ulët të alternuar me vija 
të ulta (sope dhe struga siç quhen këtu). Ky reliev është tipik për toka të zbuluara 
nga tërheqja e detit në shekuj. Fosilet dhe gjallesat detare që gjenden shpesh 
dhe në pjesët më të larta të kodrave, dëshmojnë se ato deri në kohët e vona kanë 
qënë kurrize nëndetare. Fusha e Divjakës, nga lumi Shkumbin deri në Karavasta, 
përfshirë kodrat që e kufizojnë nga lindja, në dokumentat e shtetit Osman figuron 
me emrin “Karatoprak”. Disa këtë emërtim e shpjegojnë me emrin tokë e zezë ose 
dheu i zi, për shkak të ngjyrës së dherave të fushës rrëzë kodrave. Të tjerë kanë një 
këndvështrim të tyre, sipas së cilëve kjo ka qenë një zonë e braktisur, jo fitimprurëse 
për administratën turke të taksave ne krahinë.

Dy argumenta i japin jetë kësaj llogjike : 1) fusha që shohim sot, deri në mesin 
e shekullit te XX-të ka qënë e pasistemuar, me kurrize dhe gropa të cilat mbanin 
ujë deri në maj dhe qershor. Toka e punueshme ishte e kufizuar në ngastra te vogla 
që ndodheshin mes një “deti” shkurresh, moçalesh dhe pyllishtesh. 2) Administrata 
Turke e asaj kohe, duke e parë si zonë jo fitimprurëse nuk mundi të ngrejë këtu asnjë 
çiflik apo bejllëk prandaj e shpalli tokë “belik” ose tokë shtetërore. Për këto arsye, 
kjo tokë për administratën osmane u konsiderua braktisur.

Në gjysmën e dytë të shekullit te XX-të fusha e Divjakës u sistemua dhe u bonifikua 
me një rrjet të dendur kanalesh kulluese e ujitëse dhe mori pamjen që ka sot.

Disa gjykime e opinione mbi emrin “Divjakë” të qytetit tonë.

Është e natyrshme që gjithkush nga banorët e këtij qyteti, por edhe më gjerë, të 
shfaqë kureshtje për origjinën e emrit të vendlindjes apo vendbanimit të tij.

Një shpjegim disi popullor dhe pak euforik e lidh këtë toponim (Divjakë) me 

ekzistencën në këtë vend të disa burrave me shtat të lartë të cilët i mbanin jakat e 
gunave të ngritura. ”Div” në mitologjinë popullore nënkuptonte një burrë më trup 
gjigandi qe përballonte të keqen.

Një shpjegim tjetër për emrin Divjakë, i cili ka jo pak mbështetës (ku bëj pjesë 
dhe unë) lidhet dhe me toponiminë sllave. Historikisht dihet se  Perandoria Bizantine 
ne shekujt XIII – XIV, ishte zhytur në anarki të plotë, që parapriu shëmbjen e saj në 
vitin 1453 nga turqit osmanllinj. Duke përfituar nga kjo anarki, serbët me mbretin 
Stefan Dushan, krijuan perandorinë e tyre në Ballkan (1330-1355) ku përfshiheshin 
edhe tokat shqiptare deri në greqin veriore. 

Që prej kësaj kohe mjaft vendbanime në tokat shqiptare mbajnë emra të 
cilët shjegohen nga sllavishtja. Kjo toponimi e përhapur gjerësisht në Shqipëri 
është e shprehur qartë dhe në zonën e Karatoprakut. Emërtimi “Divjakë” 
nga sllavishtja shpjegon një vend me shkurre dhe moçale, pra një vend me 
natyrë  ku dominon bimësia e egër. Të tilla toponime ka sot dhe në Serbi dhe 
Kroaci. Emërtimi “Zharnec” shpjegon një vend të ngrohtë me rreze dielli, 
zharko i thone sllavët  të nxehtit. Emërtimi “Kamenicë” shpjegon një vend 
ku ka zall dhe gurë (kamen i thonë gurit sllavët), jo më kot aty ndodhet dhe 
fshati me emrin shqip “GUR”. Emërtimi “Gradishtë” shpjegojnë një qytezë 
të vogël. “Grad” i thonë qytetit sllavët. gjeografët shkruajnë se jo më shumë 
se 400 vjet më parë, lumi Seman kalonte midis kodrave të Ardenicës dhe te 
Divjakës, pikërisht aty ku ndodhet Gradishta sot, e cila kishte rolin e nje moli 
apo stacioni lumor.                                                                                  	

								        Autori

MaryWardLoreto (MWL) është një organizatë jo-fitimprurëse, e cila 
ofron programe zhvillimi për komunitetet vulnerabël në Shqipëri. Kjo 
organizatë ka si frymëzim të saj karizmën e Mary Ward. Vlerat themelore 
të Mary Ward Loreto janë LIRIA, DREJTËSIA dhe SINQERITETI, të cilat 
burojnë nga filozofia e Mary Ward - një grua Angleze e shekullit të 16-të, e 
cila ishte themeluese e një kongregacioni fetar ndërkombëtar. Fokusi i gjithë 
punës së Mary Ward Loreto ka të bëjë me luftën kundër trafikimit të qenieve 
njerëzore. Organizata formon partneritete dhe rrjete për të punuar me 10 
grupe kryesore: gra në zona rurale dhe informale të Shqipërisë, veprim të 
drejtpërdrejtë me viktimat e trafikimit, grupe nga e gjithë Shqipëria për të 
rritur ndërgjegjësimin ndërmjet atyre që janë më vulnerabël për të qenë të 
trafikuar, fëmijë Romë, të rinj vulnerabël, burra në varfëri, Rrjeti Evropian 
Kundër Trafikimit, mbështetje pastorale në burgje dhe projekti i edukimit. 
MARY WARD LORETO po mbjell shpresë nëpërmjet qasjes stë mbështetur 
tek të drejtat e njeriut për të luftuar skllavërinë e ditëve të sotme. Ky mision 
sfidues zbatohet nëpërmjet projekteve të drejtësisë, të edukimit, veprimeve 
në terren, si dhe nëpërmjet ndryshimeve sistemike. Qëllimi është të zhdukim 
varfërinë, e cila është shkaktarja kryesore e trafikimit njerëzor. Bordi 
përbëhet nga anëtarë tejet profesionalë që shërbejnë për të drejtuar nismat 
drejt plotësimit të misionit të organizatës. Stafi është kryesisht i ri, tejet 
entuziast dhe duke mësuar vazhdimisht me qëllim që të plotësojë detyrat 
komplekse dhe shumë kërkuese të çdo aktiviteti në standardet më të larta.

Përse na shërbejnë studime të tilla?

Sfida me e madhe që ka shqiperia në ditët e sotme, është të gjej menyra 
se si të ndaloje emigrimin e popullsise dhe si të terheqë investime e turiste 
nga e gjithë bota. Gjatë eskperiencës tonë në zonat rurale të shqiperise, 
ajo që të bije më parë në sy është braktisja dhe lënia pas dore. Kjo vihet 

Dy fjalë për Fondacionin 

Mary Ward Loreto

re në infastrukturë, teknologji, blegtori e bujqësi dhe shpesh herë edhe në 
vetë institucionet. Pyetja që i kemi bërë vetës është, çfarë mund të bëjmë 
për të ndryshuar këtë realitet, në mënyrë që të rindezim shpresën? Duke 
dëgjuar këta njerëz të urtë dhe punëtore, me një kulturë të mrekullueshme 
dhe mahnitëse, duke folur për kohët e lavdishme që nga lashtësia. Dhe 
potencialin e tyre të madh për tu zhvilluar. Sëbashku vendosëm se gjëja me e 
mire për tu bërë në këtë situate do të ishte identifikimi, dokumentimi, ruajtja  
dhe promovimi i vlerave kulturore, etnografike, arkeologjike etj. Ruajtja e 
këtyre komponenteve të identitetit do të jetë një hap i rëndesishëm kundër 
braktisjes së këtyre zonave dhe dhenies së një motivi të fortë banorëve për të 
mos u larguar dhe atyre që jane larguar për tu kthyer përsëri. Ky botim është 
në formen e një guide turistike, që do të shërbejë në zhvillimin më të madh 
të turizmit në zonen e Divjakës e më gjërë.

Fondacioni Mary Ward Loreto

Falenderime 

Falenderoj Institucionin e Bashkisë Divjakë, për ndihmën që dha për 
pasqyrimin e informacionit te përditësuar.

Falenderoj Foto–Studio “Gjini”, Divjakë, për ndihmën e çmuar me 
materialin fotografik.

Gjithashtu falenderoj të gjithë miqtë dhe qytetarët qe ndihmuan me 
këshillat dhe sygjerimet e tyre të vlefshme.

Një falenderim i veçante shkon për Fondacionin Mary Ward loreto, për 
mundësinë që krijoi për realizimin e kësaj ekspozeje dhe mbeshtjetjen e 
vazhdueshme te ofruar nga presidentja e ketij fondacioni Zj Imelda Poole.

Fig. 1 Harta Bashkia Divjakë
(Sipas ndarjes territoriale të 

vitit 2015)

KREU I

GJEOGRAFIA E BASHKISË DIVJAKË

1.1. Pozita gjeografike 

Fusha Divjakës ndodhet ne qënder të fushës bregdetare të Adriatikut, në 
perëndim të kodrave me të njëjtin emër dhe është pjesë integrale e fushes 
së Myzeqesë së madhe. Brenda kufinjeve 1- Në veri Lumi Shkumbin, 2 – në 
Jug laguna e Karavastasë, 3 – Në Lindje, kodrat e Divjakës, 4 – Në Perëndim me 
Parkun kombëtar me pisha dhe detin Adriatik. Përfshihet një sipërfaqe totale prej 
4826 ha, nga të cilat toke e punueshme 4576 ha. Në qendër të kësaj fushe, 
ne verilindje të lagunës dhe 1800m larg pyllit ndodhet qyteza e bukur e 
Divjakës me mbi 8000 banorë  

1.2. Kufijte administrative te Bashkise Divjake

Bashkia e Divjakës kufizohet në veri me Bashkinë Rrogozhinë, në lindje 
me Bashkinë Lushnjë, në jug me Bashkinë Fier dhe në perëndim me Detin 
Adriatik. Kryeqendra e Bashkisë është qyteti i Divjakës. Në vitin 1996 me 
vendim qeverie Divjaka u shpall qytet.  Sot Bashkia Divjake ka një popullsi 
prej 54,500 banorësh. Territori i 
bashkisë së re është 309.58 kilometra 
katrore, densiteti i popullsisë është 
175 banorë për kilometër katror të 
dhënat e tjera të marra në regjistrin 
civil tregojnë se densiteti është 
172.40 banorë/km2.  Kjo bashki 
përbëhet nga 5 njësi administrative, 
të cilat janë: Divjakë, Tërbuf, 
Grabjan, Gradisht dhe Remas. Të 
gjitha njësitë administrative janë e 

Qarkut Fier. Bashkia e re ka nën administrimin e saj një qytet dhe 36 fshatra. 
Bashkia e Divjakës është nga të paktat bashki të krijuara nga reforma 

administrative dhe territoriale e cila përbëhet pothuajse tërësisht nga zona 
rurale. Bashkia ka një shtrirje veri-jug ndërkohë që rrugët janë më së shumti 
në drejtimin lindje-perëndim. 

Bashkia e Divjakës ndodhet në një zonë tërësisht rurale dhe pjellore, 
ndërkohë që pjesë e territorit të kësaj bashkie është edhe parku kombëtar 
Divjakë-Karavasta, si dhe plazhi i Divjakës.

Bashkia ka aktivitet kryesor ekonomik, bujqësinë dhe në një masë më 
të vogël peshkimin në lagunën e Karavastasë. Prodhimi kryesor bujqësor 
janë bostanoret, të cilat shiten në tregun e brendshëm si dhe eksportohen në 
shumë vende të Europës qendrore dhe lindore.

Vitet e fundit  është shfaqur turizmi i vrojtimit të zogjve për shkak të pranisë 
së një kolonie të vogël pelikanësh në zhdukje në lagunën e Karavastasë.

Turizmi është zhvilluar më së shumti për turistët ditorë dhe kulinaria 
është e përqendruar te prodhimet e peshkut, për të cilat zona është e 
famshme në të gjithë vendin. Gjithashtu. Këtu funksionon më së miri grupi 
artistik i qytetit, me djem dhe vajza valltarë, të cilët përfaqësojnë Divjakën në 
aktivitete të ndryshme kulturore.  Po ashtu edhe sporti është në nivele mjaft 
të mira, ku duhet të përmendim që ekipi i volejbollit për femra është mjaft 
mirë i përfaqësuar në aktivitete brenda dhe jashtë vendit.

Permasat e shtrirjes se Divjakes jane: gjatesia 3 km dhe gjeresia 1 km. 
Lartesia mbi nivelin e detit varion nga 0.5 m deri ne 5m. Largesia nga rruga 
lokale deri ne rrugen nazionale është rreth 16 km. Per tu ardhur ne ndihme 
banoreve qe te udhetojne ne vende te ndryshme ne divjake ndodhet nje 
stacion autobuzash qe ploteson nevojat e qytetareve. 

Divjaka shtrihet ne mesin e një fushe. Ne territorin e saj ka pasuri nëntokësore 
siç është gazi natyror. Këto pasuri janë shfrytëzuar nga njerëzit që prej 60 vjetësh.

Klima është tipike mesdhetare me dimër te ftohtë dhe të lagësht dhe me 
verë të nxehtë dhe të thatë. Sasia vjetore e reshjeve shkon nga 800 deri ne 
1000 mm. Temperatura mesatare shumëvjeçare vjetore është 17 °C.

•	 Temperatura mesatare shumëvjeçare e janarit është 5 °C.
•	 Temperatura mesatare shumëvjeçare e korrikut është +25 - +28 °C.
•	 Temperatura minimale absolute është -10 °C.
•	 Temperatura maksimale absolute është + 43 °C.
Reshjet bien kryesisht në stinën e pranverës. Reshjet e dëborës janë të 

rralla në këtë vend. Reshjet e bresherit bien me shume ne stinën e pranverës. 
Takohen deri ne 3 dite me breshër ne vit. Ngricat janë te rralla. Takohen deri 



15

10 dite me ngrica ne vit. Ngricat e para shfaqen ne muajin janar ndërsa te 
fundit ne muajin mars. Dëbora është një fenomen i rrallë që ndodh mbase 
njëhërë në 10 vjet.  Erërat që rastisin janë : “Juga” në stinën e shirave, 
“Murlani” i ftohtë në stinën e dimrit dhe rrallë herë era e detit në periudha  
tranzitore.  Kjo erë quhet  “Smorec” dhe shoqërohet me shkatërrime. Tipike 
në zonën bregdetare është qarkullimi brizor që krijon një jastëk të ngrohtë 
ajri detar në stinën e dimrit dhe te freskët ne verë mbi fushën e Divjakës. 

Periudha e thatësirës zgjat rreth 3-6 muaj. Ka pasur raste edhe te thatesirave 
te tejzgjatura dhe kane qene rreth 3 raste ne 10 vjet. Era është e shpeshtë. Erërat 
dominuese te gjysmës se ngrohte te vitit vijnë nga jugu ndërsa te gjysjmes se 
ftohte nga veriu. Ne Divjakë nuk mungon edhe rasti i stuhive. Ato ndodhin 
me shpesh ne mars dhe numërohen mesatarisht 2 dite me stuhi ne vit. Demet 
qe kane sjelle stupite kane qene  : rrëzimi i drithërave, rrëzimi i pemëve te 
vjetra qe shpesh here shkaktonte edhe rrëzimin e linjave elektrike. 

Fusha e Divjakës nuk përshkohet nga ndonjë lum ose përrua. Lumi 
Shkumbin nuk ndikon fare me kapriçot e tij në këtë vend. Emisari i Tërbufit 
kalon në veri të Divjakës në rrugën drejt detit. Dikur nga kodrat vinin 
disa përrenj me emra të ndryshëm që e përmbytnin Divjakën, si përroi i 
“murtajës”, “rrëza” etj.. Sot këta përrenj janë disiplinuar në rrugën drejt detit 
nga mjaft kanale kullues. Pra fusha e Divjakës sot nuk përmbytet. Ajo mund 
të kërcënohet vetëm për disa çaste  nga rrebeshët e shiut.

Mund të themi se Divjaka është një vend i ngrohtë dhe plotë dritë dielli. 
Numri i ditëve me diell shkon nga 230-240 ditë në vit, gjë që e bën këtë vend 

Fig. 2 Harta Bashkia Divjakë

Fig. 3 Pamje nga laguna e Karavastasë

tërheqës për pushime gjatë gjithë vitit. Temperatura + 30-400 C  gjatë stinës 
së verës, bëjnë që bregdeti i Divjakës të ketë pushues të shumtë. 

Fusha e Divjakës nuk përshkohet nga ndonjë lum ose përrua. Lumi 
Shkumbin nuk ndikon fare me kapriçot e tij në këtë vend. Emisari i Tërbufit 
kalon në veri të Divjakës në rrugën drejt detit. Dikur nga kodrat vinin 
disa përrenj me emra të ndryshëm që e përmbytnin Divjakën, si përroi i 
“murtajës”, “rrëza” etj.. Sot këta përrenj janë disiplinuar në rrugën drejt detit 
nga mjaft kanale kullues. Pra fusha e Divjakës sot nuk përmbytet. Ajo mund 
të kërcënohet vetëm për disa çaste  nga rrebeshët e shiut.

Mund të themi se Divjaka është një vend i ngrohtë dhe plotë dritë dielli. 
Numri i ditëve me diell shkon nga 230-240 ditë në vit, gjë që e bën këtë vend 
tërheqës për pushime gjatë gjithë vitit. Temperatura + 30-400 C  gjatë stinës 
së verës, bëjnë që bregdeti i Divjakës të ketë pushues të shumtë. 

1.3. Laguna e Karavastasë

Gjendet midis grykëderdhjeve të lumenjve Shkumbin dhe Seman, mbyllet 
nga deti me një istëm të ngushtë rëre. Ajo shtrihet në një sipërfaqe prej 4330 ha, 
gjatësia 10.6 km, gjerësia 4.3 km dhe thellësia 1,5 m. Ndahet nga deti nëpërmjet 
një brezi të gjerë rëre, të mbuluar nga pylli i dendur, buzë te cilit ndodhet një 
plazh mjaft i madh. Laguna lidhet me detin me tri kanale, njëri prej të cilëve 
artificial. Nëpër këto kanale, si pasoje e baticës dhe zbaticës, rrjedhja e ujit 
ndryshon drejtim çdo 6 orë. Gjate një cikli të baticë-zbaticës shkëmbimi i ujit 
me detin arrin afërsisht 1/50 e volumit të gjithë lagunës.  

Fig. 4 Pranë kënetës

 Fig. 5 Pejsazh natyrorë

Fig. 6  Deti Adriatik

1.4.  Deti Adriatik        

Ujrat e Adriatikut janë të cekëta dhe të ngrohta, mesatarisht të kthjellta, 
me një kripësi që shkon 35-36 g/liter. Shelfi detar ka një pjerrësi graduale, 
çka i bën plazhet miqësorë për pushuesit. Deti është i pasur me peshk i cili 
gjuhet pak. Herë-herë në ujrat e cekta shfaqen delfinët. Divjaka ka një bregdet 
fushor, pjesën më të madhe të të cilit e zënë plazhet që shtrihen me gjatësi 
rreth 20km nga grykderdhja e Shkumbinit deri tek emisari jugor i Tërbufit. 
Deti përveç rolit të tij si vendpushim, pak rol ka luajtur në ekonominë e 
banorëve të këtij vendiShumë vjet më parë dunat e plazhit të Divjakës ishin 
të pastra dhe shkëlqenin si argjend duke joshur pushues nga gjithë vendi. 
Sot në këtë plazh janë problem  depozitimet organike dhe urbane që sjell 
lumi Shkumbin. Tëheqja e detit po përvijon disa kordone litoralë të cilët po 
shkëpusin prej tij disa lagunëza. 

Fig. 7 Plazhi i Divjakës (foto ajrore)

Fig 8  Plazhi i Divjakës (në mbrëmjes)

1.	 Fjalori Enciklopedik Shqiptar, Tiranë 1985, f. 1027

Fig. 9 Pamje nga lumi Shkumbin

Lumi Shkumbin 
Është një nga lumenjtë më të mëdhenj te vendit me gjatësi 181 km. 

Sipërfaqja të pellgut ujëmbledhës 2444 km 2 , lartësia mesatare 753 m. 
Derdhet në Adriatik në Veri të Lagunës së Karavastasë. (Ai është dhe kufiri 
administrativ midis Lushnjës dhe Kavajës). Ky lumë buron në shpatet 
Lindore të malit të Valamarës dhe të Gurit të Kamjes. Ujërat e tij kanë 
mineralizim mesatar 317 mg/lit dhe temperaturë nga 6.3 °C në Janar deri 
në 22°C në Gusht. Prurja e ujit arrin vlerën mesatare vjetore prej 61 m³/s.1 
Në antikitet njihej me emrin “Genus” dhe ishte i lundrueshëm,  madje pranë  
tij kalonte Via Egnatia duke përshkruar qytete të vjetra si: Klodiana, Skampia, 
Adquantum, Lychnidos e të tjera. Në Mesjetë njihej me emrin “Breg”. Në vitin 
1570, citohet me emrin Skampin ~ Shkëmb, emër, të cilin e mori nga qyteti i 
vjetër i Elbasanit (Skampa). 

Ujërat nëntokësore 
Një rol të rëndësishëm pothuaj jetik për banorët e Divjakës luajnë ujrat  

freatikë (nëntokësorë). Niveli i ujrave nëntokësorë, që krijohen nga stina e 
shirave në fushën e Divjakës, shkon në disa cm në dimër deri në 2-3 metra 
në stinën e thatë. Kjo pasuri e madhe ka bërë që fermerët të mos e ndiejnë 
shumë mungesën e sistemit vaditës i cili u degradua mbas viteve 90. Me puse 

Fig. 10  Pamje me sfond qytetin e Divjakës

ose me sonda të vogla dhe me mjete të tjera elektromekanike  individuale, 
fermerët e Divjakës e kanë kthyer ekonominë e tyre ndoshta në zonën më 
intensive të Shqipërisë.

Tokat  
Tokat e fushës së Divjakës kanë larmi në strukturë, përbërje e në pjellori. 

Zona rrëzë kodrave përbëhet nga dherat. Fare pranë kodrave është një fashë 
toke me dhera të bardhë për shkak të depozitimeve argjilore që vijnë nga 
shpatet e tyre. Disa dhjetra metra më poshtë dherat e fushës kanë ngjyrë të zezë, 
për shkak të dekompozimit për një kohë të gjatë të shkurreve dhe materialeve 
bimore që e mbulonin dikur këtë vend. Ky brez i gjatë, nga Shënepremtja deri 
në Mizë, disa qindra metra i gjerë deri në periferinë lindore të vendbanimeve 
Divjakë, Xeng e Mizë, quhet nga banorët “dheu i zi”. Një natyrë të përafërt për 
nga struktura, kanë tokat në veri të Divjakës që njihen me emrin “blaca” dhe 
tokat në jug perëndim të Divjakës që njihen me emrin “verëza”.  Këto toka kanë 
të përbashkët strukturën e thjeshtë, ngjyrën kafe të çelët me shtresë humusore 
të hollë, me truallin bazik afër edhe me ujërat freatike pranë. Në këto toka 
realizohet i gjithë suksesi i ekonomisë vendase.

Në pjesën perëndimore, më pranë lagunës, zotërojnë tokat e kripura jo 
produktive, kurse pranë pyllit shfaqen disa toka me natyrë ranore argjilore,  
për efekt të depozitimeve të rralla të lumit Shkumbin. Banorët vendas i 
njohin me emrin “Pagorr”. Këto toka janë sistemuar në gjysmën e dytë të 
shekullit te  XX-te

Fig 11  Pamje nga Këneta

Bimësia dhe kafshët
Bimësia natyrale e fushës së Divjakës janë shkurret tipike mesdhetare. 

Kjo bimësi është e përhapur në masën më të madhe të pyllit me pisha edhe 
pak në kodra, kurse fusha është tërësisht e kultivuar. Pyjet me dushk të 
Gjinarukut zënë pjesën jugore të kodrave të Divjakës me një sipërfaqe rreth 
4000 ha. Ato u dëmtuan rëndë ne vitin 1997, kurse tani po riaftësohen, e 
bashkë me to po gjallërohet dhe fauna. Krenaria e florës së fushës së Divjakës 
dhe pse jo e gjithë Shqipërisë është pylli madhështor me pisha që shtrihet 
paralel me bregdetin në një gjatësi 11 km dhe me sipërfaqe 1250 ha. Ky pyll 
është unikal në gjithë Shqipërisë dhe më gjerë për nga masiviteti dhe për nga 
llojshmëria bimore.

Për rolin jetik që ka pasur dhe ka për banorët e Divjakës, minimalisht 
mund të themi se, në mungesë të tij  fusha e Divjakës do të pushtohej nga 
dunat e rërës që sjellin erërat e detit. Aty dilnin shtyllat trarët, qeprat për 
banesat, kasollet, etj. Aty mblidheshin stikat e shijshëm, gorricat, mollët e 
egëra, thanat e kulumbritë e rrushi që u kacavjerrej drurëve. Aty dimëronin 
kafshët : kuajt, lopët e buallicat që ishin gjysëm të egra. Aty siguroheshin 
drurët e zjarrit e shumëçka tjetër. Banorët kanë qenë miqësorë me pyllin. 
Ata vetëm e krasitnin dhe ai me kreativitetin e tij të jashtëzakonshëm ua 
shpërblente përseri vitin tjetër. Brenda këtij pylli është ngrohtë edhe në 
dimër, freskët dhe në verë. Aty nuk ndihet as Murlani as Shiroka, por 



23

Fig 12. Peisazh

oshëtima e tij. Në zemër të pyllit ndihet mirë sinfonia e tij, në korin e 
gjinkallave me cicërimat e zogjve dhe klithmat e kafshëve që të mahnisin, 
sidomos mengjeseve. 

Pylli i Divjakës është krijuar shekuj më parë. Kujtesa njërëzore nuk ka 
ndonjë cak kohor të fillesës së tij. Për banorët e këtushëm ai, aty ka qenë, 
kurse ata vijnë e takojnë dhe ikin. Bimësia e këtij pylli shkallëzohet në 
katër kate : Kati i sipërm pushtohet nga pisha e butë, simboli i këtij pylli  
me kurorë në formë çadre (pinus pinea) dhe pisha e egër (pinus halapenses). 
Vendasit pishën e butë e quajnë “Vgje -Vgjeri” dhe pishën e e egër e quajnë 
“harti – hartiri”. Pisha e butë është dëmtuar mjaft gjatë viteve kryesisht në 
lëndë ndërtimi. Ende gjenden ekzemplarë me moshë 400 vjeçare, lartësia e 
këtij kati shkon deri në 25 metra. Bimët kacavjerrëse në trungjet e pishave i 
japin këtij pylli një pamje gati tropikale.

Kati i tretë përbëhet nga drurët me gjethe si dushku, frashëri, vidhi, 
plepi i egër, qe arrijnë lartësinë deri 10-15 metra. Kjo bimësi është më e rrallë  
dhe është e përhapur pranë strugave (kanale me ujë që përshkojnë pyllin në 
drejtimin jug-veri). Ajo ka qënë e lakmuar nga banorët vendas  sidomos për 
dru zjarri por dhe për lëndë ndërtimi. Kati i dytë përbëhet nga shkurre tipike 
mesdhetare, me gjethe përherë të gjelbërta që shkojnë nga 4 deri ne 6 metra. 
Tipike për këtë bimësi janë: mersina (myrtus comunis), dëllinja (Juniperus 
comunis dhe macrocarpa), shqopa (erica arborea), murrizi (crataegue monogyna 

Fig 13. Peisazh

Fig 14. Fazani



25

Fig 15. Peisazh

jacq), driza (paliurus spina - christi muller), marina (bruka-tamarix) e shumë 
e shumë të tjera. Bimësia e shkurreve, në gjysmën e dytë të shekullit XX-te 
është shfrytëzuar gjerësisht si lëndë djegëse për   furrat e bukës të gjithë 
Myzeqesë. Pylli në dukje u pastrua e u bë i përshkueshëm nga njërëzit, por 
humbi pamjen e tij natyrore. Pranë plazhit të Divjakës u instalua një impiant 
për përfitimin e esencës së mersinës e cila i siguronte shtetit valutën e shumë 
kërkuar. Një ndërrmarrje e tërë pyjore  punonte në këtë veprimtari.

Kati i parë i pyllit përbehet nga  bimësia barishtore që gjendet në çeltira 
(lendina). Spikasin mëllaga (malva sylvestris), kuskuta (cuscuta  europea) 
graminoret si poa bulbosa, etj.. Studimi më serioz  për bimësinë e këtij masivi 
pyjor e ka bërë profesor Mustafa Demiri. 

Sa e larmishme është bimësia e këtij pylli, aq e pasur është edhe bota 
shtazore. Ketu gjejnë strehë : çakalli, dhelpra, iriqi, qelbësi, kunadhja, lepuri, 
baldosa, lopa  e egër dhe mjaft shpendë si qukapiku, qyqja, bufi, kukuvajka, 
thëllëza, shapka, mëllenja, turtulli etj. Në dimër pranë tij strehohet rosa e 
egër, bajza, pata e egër, etj. 

Sot, ky pyll ka marrë pamjen e tij natyrale falë dhe monatoriumit që 
shpalli qeveria shqiptare në vitin 2014, për mbrojtjen e pyjeve dhe ndalimin 
e gjuetisë. E larmishme është dhe fauna e Lagunës me shpendë të ndryshëm 

Fig 16 Pelikani kaçurrel

si çafka, sqepluga, noreci, flamingo, karabullaku, kurse ujrat janë të pasura 
me peshk si levreku kocja, qefulli, ngjala, të përmendur në gjithë vendin për 
shijen e tyre. 

Guri i çmuar i faunës së lagunës është pelikani kaçurrel. Ky shpend ekzotik 
ka gjetur strehë në një ishull të saj pranë Divjakës. Falë kujdesit nga shoqatat 
mjedisore dhe banorëve vendas sot numërohen rreth 100 ekzemplarë.   

Fig. 17 Pisha e Egër në oazin e Divjakë

Fig. 18 Dushkajat e Senës

1.5.	 Monumentet Natyrore 

Me ndarjen e re terriotoriale Bashkia e Divjakës mori në administrim 9 
Monumente Natyrore të mbrojtura nga shteti. 

Fig. 19 Godulla e Pishës

Fig. 20 Vidhat në Zharnec  

Fig. 21 Ishulli i Pelikanit

Ishulli i Pelikanit ndodhet në Lagunën e Divjakës, në lartësin rreth 
0.5m mbi nivelin e detit. Është një ishull mjaft interesant i formuar nga 
akumulimet e mbetjeve organike, në të cilin është formuar një ekosistem 
dhe ku dallohet një botë shumë e pasur bimore barishtore. Aty ku folenizon 
Pelikani kaçurrel, aty ku ka ngritur mbretërin e tij dhe që vet ai konsiderohet 
si “mbreti” i Lagunës.  Pelikani kaçurrel është një nga banorët autoktonë të 
Lagunës. 

Ai rritet e zhvillohet në lagunë nuk shtegton. Është një shpend grabitqar 
e gjigand me peshe rreth 16kg. Pelikani kaçurrel ka ngjyrë të bardhë me 
pulla gri, ushqehet me peshq e gjallesa të tjera deti. Ndërkoh shumimi 
natyral i tij është paksa delikat sepse femra ngroh dhe çel vetëm dy vezë 
duke i depozituar ato në Kënetë.  Banorët e Divjakës tregojnë se para shumë 
vitesh numri i pelikanëve arrinin rreth 500 ndërkoh  për shkak të bonifikimit 
dhe instalimit të rrjetit të tensionit të lartë rrezikoj jetesën e ktij llojë të vacant 
shpendi. 

Mbijetesa e këtij shpendi të rrallë kërcënohet çdo ditë nga njerëz të cilët 
nuk ja dinë vlerën. Pelikani kaçurrel është një bukuri e veçantë dhe duhet 
që njeëzit e zonës të bashkëpunojnë në mbrojtjen dhë zhvillimin e llojit të tij.

Fig. 22 Ishulli i Kularit

  Fig. 23 Kordoni litoral i lagunës së re të Divjakës

  Fig. 24 Dunat e Oazit të Divjakës

Ishulli I Kularit ndodhet pranë deltës së lumit Shkumbin 0.5 m mbi 
nivelin e detit, I formuar si rezultat I prurjeve aluvionale të lumit. Ishulli 
është I mbuluar nga shkurret plei I egër druri I kedrit, kullotat dimërore 
dhe lloje te ndryshme vegjetacioni të gjelber. Aty mund të gjenden disa lloje 
shpendësh ujorë dhe veçantërisht , pelikani Dalmat.

Fig. 25 Gorica në Kryekuq

Ndodhet disa dhjetra metra më  në veri te qendres se fshatit Kryekuq. 
Eshte e larte 10 – 12 m, gjeresi te trungut rreth 60 cm. Aty ndodhen rrenoja 
te nje teqeje.

Fig. 26  Pamje nga pylli

1.6. Parku Kombëtar Divjakë-Karavasta

Parku Kombëtar Divjakë-Karavasta është një zonë e mbrojtur në zonën 
bregdetare të Shqipërisë, përbëhet nga ekosisteme komplekse, shumë të 
pasura në biodiversitet dhe burime natyrore. Është shpallur edhe si zonë e 
mbrojtur natyrore për shpendët e ujit, si ligatinë me rëndësi nderkombëtare 
sipas Konventës së Ramsarit, që nga viti 1995.  Parku Kombëtar Divjakë-
Karavasta gjendet 90 km nga Tirana, 60 km nga Durrësi qyteti-port më i 
madh, dhe 80 km nga Aeroporti Ndërkombëtar i vetëm në Shqipëri “Nënë 
Tereza”. Ai kufizohet   nga lumi Shkumbin në veri, nga kodrat e Divjakës 
në Lindje, nga kanali i Myzeqesë dhe lumi Seman në jug, dhe laget nga deti 
Adriatik në perëndim.Zona e parkut kombëtar Divjakë-Karavasta është zona 
më e rëndësishme komplekse e Shqipërisë për sa i përket biodiversitetit. 
Kjo zonë strehon përqendrimin më të lartë të shpendëve ujore rreth 51 000 
individë, dhe rreth 500 çifte folenizues në Shqipëri. 89 specie të ndryshme 
që përfaqësojnë grupet e molusqeve, insekteve, amfibëve, zvarranikëve, 
zogjve dhe gjitarëve, të pranishme në zonën e parkut, janë konsideruar si të 
kërcënuara në Shqipëri. 42 specie i përkasin kategorive shumë të rrezikuara, 
duke përfshirë rrezik kritik, të rrezikuara dhe vulnerable. Zona është e 

Fig 27 Pamje nga pylli

mirënjohur jo vetëm për bukurinë e saj natyrore dhe biodiversitetin, por edhe 
për aktivitetet tradicionale ekonomike dhe turizmin. Aktivitetet kryesore 
tradicionale përfshijnë, aktivitetet bujqësore,   blegtorale, dhe peshkim 
etj. Bimët që kultivohen në zonën e Parkut Kombëtar Divjakë-Karavasta 
përfshijnë, shalqinin, karrotën, lakrën, lulelakrën, brokolin, domaten, 
pataten, fasulen, llojet e ndryshme të frutave, ulliri, dhe vreshta etj. Blegtoria 
është një tjetër aktivitet tradicional duke mbarështuar gjedhin dhe delet për 
produkte  bulmeti dhe mish. Peshkimi është një aktivitet i rëndësishëm dhe 
një burim thelbesor i të ardhurave për disa fshatra përgjatë bregut të lagunës 
Karavastasë, lumit Seman dhe detit Adriatik. Në kulturat bujqësore që 
kultivohen dhe prodhohen në zonën e studimit përfshihen: drithërat, patatet, 
fasulet, perimet e ndryshme dhe drurët frutorë, vaji i ullirit, vera, qumështi 
dhe produktet e mishit, mjalti, lëkura, leshi, etj., të cilat plotësojnë nevojat e 
konsumit vendor si dhe sigurojnë një pjesë të konsiderueshme furnizimi në 
nivel kombëtar. Mbarështimi i gjedhëve, deleve, dhive, derrave, kuajve dhe 
gomarëve është një mënyrë tradicionale e jetesës për komunitetet vendore, 
ndërkohë që ka disa lloje të kafshëve shtëpiake në këtë zonë.Zona ofron 
mundësi të mira për zhvillimin e ekoturizmit.  

Parku Kombetar i Divjakës, i njohur për pyllin me   pishe, plazh dhe 
Laguna me burimet e saj të peshkimit,   habitatet e llojeve të kërcënuara 
globalisht të tilla si  Pelikani Dalmat, ofron një ambient unik për pushuesit  

që të kalojnë një kohë të mirë dhe për shkencëtarët të  kenë një punë efektive. 
Rreth 300.000 pushues vizitojnë  plazhin e Divjakës çdo vit, me rreth 8000 
vizitorë në  ditë në verë. Shumica e vizitorëve vijnë me makinë. Kjo  tejkalon 
kapacitetin mbajtës te zonës. Plazhi i Divjakës ka  një shtrirje prej rreth 15 
kilometra me rërë të bardhë (250  m gjeresi në disa zona), veshur me pyje me 
pisha, dhe është   destinacion bregdetar për mijëra turistë dhe udhëtarëve  
ditorë nga zona jug-qendrore e Shqipërisë.

Megjithatë, zhvillimi i turizmit është i lidhur me zgjidhjen  e disa çështjeve 
të tilla si menaxhimi i duhur i mbetjeve   urbane, përmirësimi i trajtimit 
të ujërave të zeza, kontrolli dhe respektimi i rregullave të planifikimit 
hapësinor për ndërtesat dhe infrastrukturën turistike. 

2.	 K. Nikaj, po aty f. 19
3.	 K. Nikaj, po aty f. 20
4.	 K. Nikaj, po aty f. 20
5.	 Gazeta “Shkëndija”Gjetje më të hershme. 18 janar 1987 f. 6

KREU II

LASHTËSIA

2.1.  Gjetjet arkeologjike 

 Divjaka është e njohur nga arkeologjia shqiptare për zbulimet e shpeshta.  
Mendohet se kodrat përreth saj  kanë qenë të banuara që në lashtësi. Kjo 
vërtetohet edhe nga gjetjet e shumta arkeologjike të zbuluara në këtë zonë.  
Në pjesën më të madhe,  materialet  janë gjetur gjatë hapjes së tokave të reja 
për mbjellje.2 

Interes të veçantë ofron  hapësira  që  banoret  vendas  e  quajnë  “Tjegullas”. 
Këtu  u zbuluan copa të shumta tjegulle, si dhe mjaft parete enësh të tipave të 
ndryshëm; madje,gjatë punimeve për hapjen e vijave kulluese,   u  zbuluan 
tre themele të ndryshme.  Një themel gurësh dhe dy prej tullash. Tullat janë 
me përmasa 30x27x4 cm. 

Ndihmesë të veçantë për gjetjen e tyre kanë dhënë mësuesit Prof. 
Dhimitër Pilika dhe mësuesi Kol Nikaj. Pak më ne veri, në një parcelë  me 
toponimin “Vidhishta”, traktorët nxorën mbi sipërfaqe copa tullash me 
përmasa 36x36x7 cm. Në themelet prej tulle është përdorur edhe llaç i hollë 
gëlqereje.3  Të tjerë fragmente tullash dhe qeramike janë zbuluar në lindje 
të Divjakës, në vendin e quajtur “Shtegu i Samarit”,  tek “Fija e hardhisë”, 
“Vidhishta”, arat e “Bakos”, “Rostama”,  apo “Lera e lirit” etj.4

Në afërsi të Divjakës është zbuluar një tjetër objekt i rëndësishëm 
arkeologjik.  Bëhet fjalë për një enë qeramike transporti. E datuar në 
periudhën e  Bronzit Vonë. Ena  ka gjatësi  28 cm. Ajo është e pajisur me 
dy vegje por njëri prej tyre për shkak të dëmtimit nuk ruhet më. Teknika 
e punimit dallon qartë për modelimin e saj me gishta dhe nuk ka gjurmë 
të çarkut.5 Realisht, më shumë interes ka gjetja e një terakote “arkaike” po 
në Divjakë. (Shiko fig. 28). Ajo paraqet kokën e një burri me flokë të ndarë 
në mes. Syrin e majtë e ka më të madh e më të hapur se të djathtin, gojën 

6.	 Gazeta“Dita” 22 janar 1978 f.14
7.	 C. Praschniker & A. Schober, Archäologische Forschungen in Albanien und Montenegro. 

Wien 1919, f, 80
8.	 Gazeta“Dita” 22 janar 1978 f.14
9.	 Gazeta  “Shkëndija” 13  korrik 1984 f.6

pak me një anë nga e majta. Si goja dhe maja e hundës është e dëmtuar.6  
Ndër veprat e artit, interes të veçantë paraqet fytyra  e një femre në rieliev 
ndoshta Erini-? Perëndesha e hakmarrjes, e skalitur në një  bllok që deri 
para disa vjetësh ruhej në murin e kishës së Divjakës. (Fotografuar nga 
arkeologu Praschniker më 1919). Ky reliev shquhet për gjendjen shpirtërore 
të shqetësuar të personazhit në fjalë (Shiko fig. 28).7 Historia  e ardhjes në saj 
në Divjakë  ende  nuk dihet. Gjithashtu,  thuhet  qe në murin e kishës  të ketë 
qenë portreti i perandorit Konstantin.8 

Një tjetër gjetje mjaft  interesante  paraqet pjesa fundore e një statuje 
gjetur në Divjakë. Sot ajo ruhet në  muzeun e Lushnjës. (Shiko fig. 28). Po 
në Divjakë, në vitin 1984 u zbuluan rastësisht tre terakota me përmasa të 
ndryshme.9 Terakota e parë ishte e gjatë 18 cm aty paraqitej koka e një gruaje. 
Interesant është modelimi i saj, flokët janë të shkurtër të ndarë në anën e 
majtë dhe të kapur me fibul në anën e djathtë. Koka rezulton nga lëvizja të 
jetë e ngritur pak lart, sytë shikojnë përpara, hunda është e drejtë, buzët janë 
të holla të mbyllur paksa. Kjo mendohet se i përket shek. III p. Kr

Terakota e dytë ishte e gjatë 23 cm, ajo imiton figurën e një perëndie 
të bukur. Kur u zbulua, banorët vendas e mbiquajtën “Nusja e Kularit”. 
Ajo mban  në trup një veshje të lehtë verore me mëngë të shkurtra deri tek 
bërrylat, ndërsa në supe ku i varen flokët, janë mbërthyer dy karfica në formë 
rozetash. Duart i ka vënë në gjoks dhe në dorën e majtë mban një kokërr 
mollë. Ballin ia hijeshojnë gërshetat që ngrihen si kurorë me një rozetë në 
mes dhe dy të tjera më të vogla janë mbërthyer anash ndërsa pjesa tjetër e 
flokëve i derdhet lehtë mbi trup. Fytyra është e punuar bukur me mjeshtëri. 
Sipër kokës ajo mban një diademë. Mendohet se kjo terakotë i përket shek 
II p. Kr.

Terakota e tretë duket disi e dëmtuar . Ajo ishte e gjatë 20 cm. aty dallohet 
një grua e ulur në fron me një vello të gjatë deri në fund të këmbëve. Tek 
duart ajo mban një kafshë të vogël ndoshta luan? Terakotës i mungon koka 
dhe pjesa fundore e këmbëve. Terakota mendohet se përket shek I-II m. Kr

Gjetje të rëndësishme arkeologjike janë bërë edhe në fshatrat e Divjakës 
i psh në  Kryekuq. Ky fshat ndodhet rreth 15 km në juglindje  të Divjakës. 
Në vitin 1978 , gjatë hapjes së tokave të reja bujqësore në zonën e kodrës,  

10.	 K. Nikaj. po aty f. 27
11.	 Gazeta  “Shkëndija” 24 qershor 1982 f.6

u zbuluan parete të shumtë qeramike. Në kompleksin e qeramikës të 
grumbulluar, dallojnë  dy enë të vogla prej qeramike të punuara me dorë 
dhe një fragment tjetër që mendohet se i përket shek XIV p.Kr.10 Ena në ka 
trup konik, me lartësi 9 cm, me diametër e grykës 11 cm, dhe ka dy vegje 
shpatuke, që ngrihen lartë mbi buzët e holla të shpërvjelura nga jashtë. 
Në trupin e fryrë të enës në mes dy vegjëve dalin mbi sipërfaqe nga një 
majë (thithash). Ena është e punuar prej balte të pastër ka trup të lëmuar 
dhe ngjyrën okër në të verdhë. (Shiko fig. 28). Kjo enë për nga forma është 
identike me enën e zbuluar në fshatin Vajzë të Vlorës, por me ndryshim 
dimensionesh. 

Dikur në Muzeun e Divjakës përveç zbukurime si vathë, unaza, byzylykë, 
gjilpëra të gjata14-15 cm (dhe  që u përkasin shekujve të pushtimit romak) 
ishin të ekspozuar edhe disa fibula (karficë). Gjithsej dhjetë të tilla, nëntë 
prej tyre ishin të ngjashme vetëm  njëra ndryshonte  për nga forma dhe 
madhësia.  Të gjitha fibulat janë gjetur brenda varreve gjatë punimeve për 
hapjen e kullotave të reja në fshatrat Xeng dhe Mizë. Gjatësia e tyre lëviz nga 
5 deri në 10.5 cm. Të gjitha këto janë prej bronzi të punuar prej një cope të 
vetme me përjashtim të gjilpërës, që është e punuar veç.  Këto fibula kanë 
formë T-je me trup të harkuar, nga zgjatja e trupit përpara formohet këmba 
e fabulës, ku gjendet ulluku për futjen e gjilpërës, e cila shtrëngohet me anë 
e një gjuhëze që ndodhet nga fundi i këmbës. Koka ku del gjilpëra dhe dy 
anët e krahëve të fabulës janë të pajisur me sfera të vogla, në trajtë qepujke. 
Në trup e në këmbë ato kanë zbukurime vijash të ngulitura  e rrathë të vogla 
me pika në mes. 

Të tilla fibula janë zbuluar edhe në shumë vende të tjera si në Koplik, 
në Laç, në malin e Robit, në Gosë të Kavajës në Apoloni dhe në Polen të 
Korçës. Duke u bazuar edhe tek materiali qeramikë i gjetur bashkë me këto 
stoli mendojmë se i përkasin shekujve III–IV  m. Kr.   Fibula tjetër që është 
e ndryshme për nga forma. Këmba e saj e lartë me majuc formon një figurë 
gjeometrike katërkëndëshe, në fund të së cilës ndodhet ulluku i gjilpërës. 
Ajo ka vetëm dy sferat në anët e krahëve dhe zbukurime vijash në trup. Të 
tilla fibula janë zbuluar në zonën e Korçës dhe Kukësit. Mendojmë se ajo i 
përket shekujve VI p. Kr.11

Në lindje të Divjakës dhe në afërsi të Gërmenjit,  në vendin me toponimin 
“Sop i Bukur”, u zbulua një enë “binjake” (Shiko fig. 28).  Interesante është 

12.	 Gazeta“Dita”22 janar 1978 f. 14
13.	 K. Nikaj. po aty f. 27
14.	 K. Nikaj, po aty f. 34

se te dy enët e bashkuara janë asimetrike, qoftë nga lartësia, qoftë nga 
dimensioni i grykave dhe gjerësia. Prapa enëve, ngjitur me mesin e tyre 
ngrihet pak mbi buzët e kthyera nga jashtë, një vegje e vogël shpatuke. Enët 
komunikojnë njëra me tjetrën nëpërmjet një vrime të brendshme që ndodhet 
gati në mesin e tyre. Ena ka ngjyrën e pjekjes okër tulle. Nga ana tipologjike 
kjo enë ndryshon mjaft nga të tjerat të bashkuara që janë zbuluara në fshatin 
Vajzë.12

Të tjera zbulime arkeologjike janë gjetur  në fshatin Mizë. Në një sop 
rëre vite më parë u zbuluan varre me tjegulla me përmasa 70x40x2 cm, poçe 
prej balte si dhe vegla pune hekuri, të cilat i përkasin mesjetës së hershme.13 
Po këtu janë gjetur tjegulla në formë lugu, ato kanë përmasa të ndryshme 
si 71- 89 cm të gjata dhe 40 - 45 cm të gjera me trashësi 2 cm. Në varrezën e 
këtij fshati u zbulua një majë heshte me gjatësi 35 cm fletët e saj kanë formën 
e gjethes së ullirit. Ajo përshkohet nga një kurriz i theksuar me diametër në 
bisht 2.5 cm.14 

Të tjera objekte  janë zbuluar  edhe në fshatin Zharnec,  ku vite më parë 
u zbulua një enë balte fragmentare që dallohet nga të gjitha enët e tjera të 
para  deri tani. Ena ka formën e një sfere të shtypur në mes, dhe qëndron 
mbi një fund të ngritur pak lart. Është e lartë 9 cm me diametër e fundit 
të thelluar nga brenda e ka 5 cm. Në vend të vegjëve ajo ka katër maja 
(thithash) me nga një vrimë të vogël në mes dhe dalin nga barku i saj 1 cm 
larg. Ka ngjyrë okër të pjekjes, i mungon qafa dhe gryka. Kjo enë u zbulua 
në thellësinë 1m nën nivelin e tokës. Kjo lloj ene e rrallë , duhet të ketë 
shërbyer si mjet kulti që varej diku në katër cepat  e saj. [Sipas Kol Nikaj] 
ajo  mund ti përkas fundit të periudhës së bronzit të vonë dhe fillimit të 
hekurit të hershëm. (Shiko fig. 28).

Në muzeun e Lushnjës ruhen katër stela varri tre prej të cilave janë të 
ekspozuara ndërsa njëra ruhet në mjediset e brendshme të muzeut. Tre stelat 
e varrit janë gjetur në kodrat e Divjakës, ndërsa njëra stelë është gjetur në 
fshatin Babunjë, pranë shkollës së këtij fshatit. Mendohet se i përkasin shek. 
IV-III p.e.s (Shiko fig. 29) . 

Fig 28 Gjetje arkeologjike 
(foto N. Ferro)

Fig 29 Stelë-Varri 
(foto N. Ferro)

Midis materialeve qeramike që ndodhen të ekspozuar në muzeun e 
Lushnjës, tërheqin vëmendjen disa armë hekuri. Bëhet fjalë për nëntë maja 
heshtash dhe dy maja shigjetash. Këto armë sulmi të cilat do ti komentojmë 
në vijim, janë zbuluar disa vite më parë në territorin e Divjakës e të Lushnjës. 
Mendohet se ato i përkasin Periudhës Hekurit.(Shiko Fig 30).

Fig 30 Maja heshtash dhe shigjete 
(foto N. Ferro)

Fig 31 Pamje nga ana veriore e “kodrës së Limanit”  në fshatin Babunjë (foto N. Ferro) 

15.	 K. Nikaj. po aty.f. 22.
16.	 Gazeta “Shkëndija” 21 dhjetor 1978 f. 3
17.	 Shënimet e raport gërrmimit të arkeologut Perikli Çuko.(një kopje e këtij raporti ruhet në 

Muzeun Historik  Lushnje.. 

2.2. Vendbanimi i Babunjës

 Në vargun e kodrave të Karatoprakut, në skajin më jugor, që ndan fushën 
e Lushnjës nga rripi bregdetar,  e përbën “kodra e Limanit” në fshatin Babunjë. 
Këtu shtrihej vendbanimi që  zë një sipërfaqe prej 6,49 ha. Kjo kodër  ka 
formën e një piramide, me bazë trekëndëshe dhe është vetëm 37 metra mbi 
nivelin e detit. Vetë kodra me pozitën e saj gjeografike, siguron fortifikim 
natyror dhe kushte të favorshme banimi. Nga ana lindore dhe jugore, 
përpara saj shtrihet fusha e Myzeqesë, ndërsa nga ana veriore ajo mbyllet 
nga kodra të buta, (të cilat favorizojnë njëkohësisht zhvillimin e kulturave të 
ndryshme bujqësore dhe rritjen e blegtorisë).15 Ne pjesën  perëndimore ajo 
kufizohet me një kodër të vogël, me toponimin “kodra e Kishës”. 

Kërkimet e para arkeologjike 
Siç  e  kemi  thënë  edhe  më  lart, në vendbanimin e Babunjës,  në  vitin  

1956 janë bërë kërkime  nga arkeologu Skënder Anamali.  Në vitin 1977-
1978  ato  u  vazhduan  nga arkeologu Neritan Ceka16. Ndërsa në shtator të 
vitit 1988, sipas programit të Qendrës së Kërkimeve Arkeologjike në Tiranë, 
u bënë gërmimet e para.  Qëllimi i gërmimeve ishte përcaktimi i shtrirjes 
kohore, fortifikimi dhe karakteri i saj.17 

Nga gërmimi paraprak, u pa se kodra në anën lindore ishte pjesa më e 
përshtatshme për banim, njëkohësisht aty gjendej përqendrimi më i madh i 
“kulturës materiale”.18 	

Mbështetur  në  të tilla  të  dhëna  arkeologjike,  shkresore  etj.,  gjykojmë  
që  lidhur me formimin e kësaj qendre banimi parashtrohen se  paku tre 
hipoteza.  

E para , kemi të bëjmë me një vendbanim të fortifikuar ilir, i cili u 
ndërtua  duke favorizuar rrugët antike që kalonin pranë tij.19 

E dyta, vendosja e “Babunjës” në rrugët që kalonin paralel me 
bregdetin, nuk ka dyshim që shpreh interesin e kësaj qendre për 
tregtinë.20 ( Prof Ceka  e identifikon këtë vendbanim me  qytetin e Arnisës 
qe përmendet nga Ptolemeu në shek II m. Kr).21 

E treta, ndoshta kemi të bëjmë me një qytezë kufitare, e cila  
kontrollonte si detin ashtu edhe pjesën në brendësi të vendit.     

2.3. Vendbanimi i Bishçukasit

Ky fshat bën pjesë në  Bashkinë Divjakë.  Bishtçukazi është i njohur për 
arkeologjinë shqiptare. Vite më parë në këtë fshat janë zbuluar gjurmët e 
një vendbanimi të lashtë.  Disa gërmime të pjesshme  që u bënë në vitet 
’80  nuk dhanë ndonjë ide të qartë për rrënojat e gjetura në pikën veriore të 
fshatit.22 Por materiali arkeologjik që u mblodh ishte mjaft i pasur. Përveç 
fragmenteve të qeramikës, tullave me ngjyrë dhe tjegulla aty u nxorën shumë 
gurë gëlqerorë të skalitur, pjesë shtyllash ose kornizash. Gjetja e tyre është 
një tregues mjaft  i rëndësishëm në kontekstin arkeologjik. Pavarësisht nga 
këto gjetje, ngelet e hapur biseda  në se  kemi të bëjmë me ndonjë vendbanim 
apo tempull .

Sipas mendimit të mësuesit  gjurmues, Kol Nikaj, prania e këtyre 
objekteve tregon “Se dikur këtu në majën e kodrës të këtij fshati ka qenë një 
ndërtesë publike e dëgjuar ose ndonjë faltore e moçme. Por ajo që tërhoqi më 
shumë vëmendjen e të gjithëve që ishin prezent, ishte gjetja e disa relieve me 

23.	 K. Nikaj, po aty f. 22 
24.	 K. Nikaj, po aty f. 23
25.	 K. Nikaj, po aty f. 33
26.	 K. Nikaj, po aty f. 33

figura njerëzore,  që në pamje krahasuese afronin me tiparet femërore. Në 
lidhje me këtë zbulim Nikaj shkruajti: 23

‘[Në një bllok guri gëlqeror është skalitur] figura e një femre. Në 
dorën e djathtë mban një kokërr mollë. Asaj i mungojnë pjesa e fytyrës 
koka, krahu i majtë dhe pjesa e poshtme e trupit. Rëndësi të veçantë ka 
veshja e saj e gjoksit që dallon atë nga veshjet e veprave të tjera.  Ajo ka 
një veshje të brendshme me mëngë të shkurtra deri afër tek bërryli dhe 
mbi të një veshje e dytë në formë jeleku deri në bel’.  Kjo vepër e realizuar 
i përket shek III-II p.Kr.24

Përsëri  po në këtë fshat,  në anën lindore të tij, gjatë hapjes së një kanali 
ujitës në një thellësi prej 1 m, u zbuluan dy varre ilire me një distancë 3-4 
metra larg njëri tjetrit. Brenda tyre u gjetën dy maja heshtash prej bronzi me 
bisht primati, të shoqëruar me nga dy enë të vogla balte, por të copëzuar . 

Maja e parë ka gjatësi 28 cm, maja e dytë 43 cm. Trupi i tyre, me fletë të 
dëmtuar nga ndryshku dhe nga koha, ka formën e një kurrizi të zgavruar 
dhe është vazhdimi i bishtit të armës. Ky i  fundit është i pajisur me dy vrima 
përballë njëra tjetrës, që ndodhen nga fundi i fletëve dhe që kanë shërbyer 
si kunja bronzi.25 

Maja e dytë ndryshon  nga e para, jo vetëm për nga gjatësia por edhe nga  
fletët që janë më të gjëra dhe që u përngjajnë majave të heshtave tip “violinë”.  

Këto lloj armësh, mendohet se i përkasin fundit të epokës së bronzit dhe 
fillimit të periudhës së hekurit të hershëm.26 Gjatë kësaj kohë në të gjithë 
pjesë e kodrës janë gjetur të tjera objekte arkeologjike. Bëhet fjalë për një 
amforë e shek III p. Kr  Kjo amforë ruhet e plotë, në të dallohen gjurmët e 
vernikut të kuqë. Amfora është me dy vegje dhe ruhet në gjendje të mirë. 
(Shiko fig 32).

Po aty, gjatë hapjes së kullotave të reja banorët vendas zbuluan 
fragmentet e një pithosi. Ky pithos është i ngjashëm për nga forma me të 
tjerë të zbuluar në Apoloni dhe në zonën e Korçës. Sot ky pithos ruhet i 
ekspozuar në Muzeun e Lushnjës. (Shiko fig 32).

Në pjesën e sipërme të kodrës gjatë mbjelljeve u zbulua një kapitel i 
ruajtur mirë. Për nga forma ai i përket Orderit Jonik . Sot ky objekt ruhet në 
Muzeun e Lushnjës. (Shiko fig 32).  

Fig 32 Gjetje arkeologjike 
(foto N. Ferro)

Pak më tutje vendit ku u zbulua kapiteli, gjatë hapjes së një kanali vaditës 
në thellësinë 2 metra u gjetën gjurmët e një rrugë të vjetër. Rruga  shtrihej  
rrëzë kodrës së fshatit Bishçukaz nga ana Veri-lindore. Ajo ishte e gjerë rreth 
2 m e 50 cm, në sipërfaqen e saj banorët pohojnë se kanë gjetur tjegulla dhe 
tulla të trasha që mendohet se ishin pjesë përbërëse të trasesë së rrugës. 

27.	 Gazeta  “Shkëndija” 18 gusht 1977 f.5
28.	 K. Nikaj. po aty f. 26

Është hedhur mendimi se kjo rrugë mund të ketë qenë një degëzim i rrugës 
së vjetër Egnatia. (Shiko fig 32).

Po në anën lindore të fshatit, gjatë plugimit të tokës  u zbulua një kolonë 
me kanalyra me  gjatësi 110 cm. (Shiko fig 32). 

 
2.4. Të tjera gjetje 

Në vitin 1977, në vendin e quajtur “kodra e Rërës” u zbulua një varrë, 
tip “sarkofag” me përmasa 48x28x26cm, i gdhendur i tëri në gur gëlqeror. 
Interesant është dhe inventari i varrit. Brenda tij u gjetën disa enë  të tipave : 
Lotore, Kandil, Kupë e Vogël, gjithashtu në brendësi të varrit u gjet një Gjilpërë 
bakri 15 cm e gjatë dhe një pasqyrë metalike me diametër 10 cm, fig 33. 
Mendohet se ky varrë i përket  shek. II p.Kr.27 Përveç objekteve të plota 
prej qeramike dhe metali, pranë fshatit janë gjetur edhe shumë fragmente 
tjegullash në formë lugu dhe tjegulla të sheshta  përmasat e të cilave janë 82 
cm lartësi 52 cm gjerësi dhe 4 cm trashësi në pjesën e buzëve anash dhe vetëm 
2 cm trashësi në të gjithë trupin.28  Ndër enët që janë gjetur,  mbizotërojnë ato  
me parete të holla : Amforiskat, Ojnohet, Lekit-ët, etj.  

Amforiskat kanë përgjithësisht trup sferik, grykë të ngushtë, buzë të 
përveshura nga jashtë, qafë të shkurtër cilindrike, fundin e kanë të sheshtë 
me rreth anash. Kanë dy vegje. Lartësia e tyre lëviz nga 15 deri në 23 cm, fig 
34. 

Ojnohet kanë lartësi 9 deri në 12 cm, kanë buzë pak të ngritura lart në 
formën e pjatës dhe kanë një vegje. 

Lekitët kanë formë e lartësi të ndryshme, në përgjithësi ato kanë nga 
një vegje, por tre prej tyre janë pa vegje të cilat mund të jenë përdorur për 
parfum ose lojna fëmijësh. Ndërsa enët me parete të trasha që kanë shërbyer 
për depozitim e produkteve janë të pakta, por fragmentet të tyre, si gryka, 
vegje, funde janë mbledhur shumë.   

Krahas enëve qeramike, janë gjetur edhe mjete ndriçimi prej balte 
(Kandila). Kandilat kanë trup të rrumbullakët të zgjatur përpara, grykën e 
kanë të rrafshët e të thelluar nga brenda dhe në mesin e tyre gjendet vrima 
ku hidhej vaji, ndërsa në majë kanë vrimën pak të zgjatur për fitilin. Kandilat 
me gjatësi 7 cm, kanë 3.5 diametrin e grykës, 2 cm vrimën e vajit, dhe 1 cm 
vrimën e fitilin. Kanë vegje të rrumbullakëta e ngjyrë okër të tullës, fig 44. 

29.	 K. Nikaj, po aty f. 32

Fig 33 Objektet e zbuluara në Gërmenj i Vogël në vitin 1977.
 (Sipas Gazetës “Shkëndija” Gusht 1977) 

Fig 34 Objektet e zbuluara në Gërmenj i Vogël.
 (Sipas Gazeta “Shkëndija” Korrik 1976)

Disa   të tjerë kanë trupin 5cm, grykën 3.5 cm vrimën e vajit dhe të fitilit 
1.5 cm. Me vegje pak të kthyer nga prapa. Kanë ngjyrë të zezë të baltës me 
të cilën janë punuar. Këta kandil i përkasin shek II-I p.Kr. Një kandil tjetër 
është i gjatë 10 cm me diametrin e grykës 3.5 cm, vrima e vajit 0.5 dhe vrima 
e fitilit 1 cm. Nuk ka vegje, ka ngjyrë kafe të errët. Në grykën e tij,  ne  reliev  
janë paraqitur  dy veta të armatosur me shpata e mburoja, që luftojnë kundër 
njeri tjetrit. Kjo pamje dyluftimi [sipas Kol Nikaj] na kujton vallen tonë të 
hershme të shpatave. Ky kandil me vlera arkeologjike dhe shumë i rrallë 
është gjetur në Divjakë dhe i përket shek III m.Kr.29

KREU III

DËSHMITË HISTORIKE

3.1.  Divjaka në këndvështrimin historikë

Në dokumentat historikë për herë të parë emri Divjakë përmendet në 
defterin turk të taksave ne vitin 1440 me 21 shtëpi (fise). Kohë pas kohe 
njërëzit u vendosën ne fushë me largimin e moçaleve. Ata u vendosën në 
duna, në kurrizet ranore ku lakmonin kullotat. Në fillim te shekullit XX-te, 
Divjaka numëronte rreth 1000 banorë. Banesa tipike ishte kasollja e thurur 
me thupra dhe e lyer me baltë. Fshati në qendër kishte një kishë me emrin 
“Shën Maria” (ku është dhe sot) dhe me varreza pranë saj. Pranë kishës ishte 
një shkollë ku mësohej gjuha greke. Besimi ortodoks i banorëve siç duket e 
përfshinte Divjakën në planet më të guximshme të “Megaloides”. 

Gjithë jeta e banorëve varej nga ekonomia bujqësore, që kushtëzohej 
nga pronësia mbi tokën dhe kushtet natyrore të vështira. Marrëdhëniet e 
pronësisë fshatari i ka patur me shtetin turk dhe më pas me atë shqiptar. 
Me lejen e shtetit fshatarët kishin të drejtë të përfitonin tokë duke i 
shpyllëzuar shkurret, sipas parimit “Ik e zer”. Ata nuk ishin pronarë por 
ishin vetëm qiramarrës kundrejtë detyrimit ndaj shtetit për 1/3-ten e për 1/10-

ten e prodhimit.  Në gjithë këtë xhungël shkurresh, moçalesh, livadhesh e 
ngastrash fshatarët përdornin një sistem të veçantë orientimi. Ata krijuan një 
kod toponimesh duke ju referuar shenjave të dallueshme të terrenit : Lera e 
Botinit, Lera e Grave, Hauzi i Tanës, Lera e Prendit, Lera e kuajve, Struga e Zezë, 
Sopi i Bukur, Sopi i Verës, Sopi i Lundrës..etj.

Një pjesë e madhe e popullsisë pothuaj nuk mereshin me bujqësi. Ata 
jetonin me pyllin dhe lagunën, rrisnin bagëti, gjuanin peshk, mblidhnin stika, 
fruta pylli, shkulnin zhuka, të cilët i shkëmbenin në natyrë pasi i hidhnin 
në treg. Disa punonin si argatë në dyert e pak familjeve të pasura. Familja 
divjakase fillimisht ka qenë familje e madhe patriarkale, ku burri ishte 
kryetari. Por, duhet theksuar se në dallim nga shumë zona të Shqipërisë, në 
këtë familje edhe gruaja kishte një pushtet pothuaj të barabartë me burrin. 
Prej këtyre kohëve edhe sot vjen shprehja “shtëpia është e gruas”. Familjet e 
mëdha patriarkale jetonin pranë   njëra-tjetrës   në fise që dalloheshin nga 

mbiemrat që mbanin. Sipas mbiemrave, fiset më të hershme në Divjakë 
konsiderohen : Zaka, Dhamo, Rostan, Janko, Rreza, Pasku, Gorreja, Prifti, 
Shkoza, Zhuka, Biti, Gjini, Prendi, Ndini, etj. Fusha e Divjakës (rrjedhimisht 
dhe Divjaka) ishte një hapësirë e izoluar nga bota. Tri rrugë e lidhnin atë me 
qëndrën e nënprefekturës së Lushnjës :

1) Ajo që kalon sot për në Çermë dikur ishte një rrugë mjaft e vështirë pasi  
ishte rrugë balte dhe kalonte përmes shkurresh dhe moçalesh. Këmbësori në 
nevojë duhet të bënte llogaritë edhe me “vijën e ngjalës” (kanali natyror që 
lidhte Tërbufin me Shkumbinin) sepse duhej të zhvishej në mes të dimrit për 
ta kaluar atë. 

2) Rruga e dytë ishte ajo që kalonte përmes kenetës së Tërbufit. Duhej të 
shkoje në këmbë mes baltës dhe pyllit deri në fshatin Shënkollas në lindje 
të kodrave. Aty në një mol të thjesht të priste një motorskaf i vjetër që pasi 
merrte disa pasagjerë çante ngadalë mes kashtës së dendur kanalet ujore të 
Tërbufit deri sa mbërrinte në të dalë të fshatit Gramsh. Prej aty, pasagjerët, 
në këmbë ose me karroca me kuaj, taksi arrinin në Lushnje.  

3) Rruga e tretë ishte më e gjata dhe rrihej më rrallë. Ajo kalonte gjatë 
bregut lindor të lagunës deri në Gradishtë, e pastaj vazhdonte deri në 

Fig 35 Qerre e vjetër

Lushnje. Kjo rrugë, në rastin më të mirë përshkohej me kalë. Në këto kushte 
tregtia dhe shkëmbimi me Lushnjen ishin të vështira. Për këto arsye, fshatari 
i Divjakës shpeshherë preferonte të kalonte vaun e Shkumbinit  me këmbë, me 
kalë dhe me qerre për në Kavajë. Për shumë kohë  divjakasit dhe kavajasit 
kanë qenë partnerë të mirë në tregti. 

Me krijimin e shtetit të ri shqiptar, pas luftës së parë botërore, e drejta e 
pronësisë në zonën e fushës së Divjakës i kaloi shtetit të ri shqiptar të dalë 
nga Kongresi i Lushnjes. Në vitin 1925 parlamenti shqiptar e shpërbleu 
familjen e Ahmet Zogut me pronësin mbi “Karatoprakun” (fushat Divjakë-
Karavasta përfshire kodrat). Jeta dhe mënyra e jetesës së popullsisë me disa 
përmirësime në arsim dhe shëndetësi, vazhdoi pothuaj njëlloj. Në këtë 
periudhë 15-vjeçare u ngritën  institucionet e para si : komuna, xhadarmëria, 
shkolla, ambulancat, zyra  e taksave etj. 

Popullsia e Divjakës shkoi 1178 banorë. Mënyra e jetesës pësoi pak 
ndryshime për shkak se nuk u zgjidh problemi i pronësisë mbi tokën. 
Banesa e fshatarit mbeti po ajo, kasollja me kashtë me gjithë inventarin e saj 
të trashëguar nga e kaluara. Shtëpitë me tulla numëroheshin me gishta dhe u 
përkisnin familjeve më të kamura, që u përfshinë më shpejt në marrëdhëniet 
kapitaliste. Megjithatë forca kryesore  që vinte në lëvizje ekonominë ishin 
njeriu, kau dhe kali. Parmenda dhe qerrja përbënin një inventar bazik të 
mjeteve të punës. Ashtu si bujqësia dhe blegtoria ishte degë e rëndësishme 
e ekonomisë. 

Stanët e dhenve edhe te dhive ndodheshin jashtë fshatit, në pyje, ne kodër 
dhe në pagorr (në perëndim të fushës). Lopët ishin pak të përhapura dhe më 
rendiment të ulët. Ekonomia nuk i plotësonte nevojat e përditshme me bukë 
dhe produkte blegtorale e për pasoje uria ishte kërcënim i vazhdueshëm. Jeta 
shpirtërore e popullit ushqehej në tradita e lashtë. Faktori kryesor unifikues 
shpirtëror dhe moral ishte kisha “Shën Maria” në qendër të fshatit. Ajo me 
ritualet e saj ishte prezente në dasëm dhe ne mort  si dhe në festa të tjera 
popullore të cilat ishin të shumta.

Ato kryesisht shoqëronin ditët e shënuara fetare si Krishlindjet, Pashkët, 
Diten e Verës, Ujin e Bekuar, etj.  Një kod moral i pa shkruar rregullonte 
jetën e njerëzve.

Betimi me i fuqishëm për të vërtetën apo për mbajtjen e fjalës së dhënë 
ndaj njerëzve ishte : “për atë zot”, “për atë krisht”, “për atë kryq” “për atë lugë 
kungimi”  “për atë dhe”. Vit pas viti edhe shkolla që ishte pranë kishës u bë 
një vater e dytë ku populli njihej me te renë, me atdheun dhe dëshmorët e 
tij, me dijen..etj.

Shkolla shqipe u hap për herë të parë në vitin 1913 nga mësuesi divjakas 
Koli Sako. Nga viti 1934 kjo shkollë pranoi për herë të parë edhe vajzat si 
nxënëse. Pothuaj të gjithë mësuesit ishin jabanxhinj (jo vendas). Për ngjarjet 
e luftës së dytë botërore mund të thuhet me siguri se Divjaka nuk ka qenë 
zonë luftimesh as kundër pushtuesve italianë dhe as atyre gjermanë. Populli 
e përjetoi me trishtim këtë luftë, jo vetëm për shkak të humbjeve që pësoi në 
njerëz, por edhe për shkak të pasigurisë që vinte nga mungesa e qeverisjes. 
Jo pak herë, banda kriminelësh me emra të ndryshëm, që përfitonin nga 
anarkia, plaçkisnin dhe terrorizonin banorët e zonës. Populli i Divjakës i dha 
kësaj lufte 48 djem partizanë vullnetarë që luftuan me armë në dorë deri në 
çlirimin e vendit. 

Populli i Divjakës i dha luftës 8  dëshmorë, që derdhën gjakun e tyre 
në themelet e lirisë.  Populli i Divjakës e përjetoi me dhimbje të thellë 
pushkatimin pa gjyq  të 28 të djemve të tij në Golem të Lushnjes në tetor të 
vitit 1943 nga “terroristi” Mehmet Shehu. Familjet e tyre, gratë dhe femijët, i 
vuajtën për një kohë të gjatë pasojat e kësaj ngjarje gjatë viteve të diktaturës 
që erdhi më pas. Për t’u përmendur është roli i kryeplakut në vitet e luftës 
Sotir Budo, i cili në rolin e tij paqtues dhe moderator për shmangien e 
incidenteve vëllavrasëse, ka merituar respekt dhe mirënjohje nga populli 
divjakas. Entuziazmi i çlirimit të vendit u ndje edhe në Divjakë. Besimi se, 
varfëria, izolimi dhe makthet e luftës do të mbeteshin pas, ishte i madh. 
Rinia u përfshi në rindërtimin e vendit. 

Ngjarja qendrore në jetën e vendit ishte reforma agrare e vitit 1946 sipas 
parimit “toka i përket atij që e punon”. Në Divjakë nuk pati shpronësime tokash 
pasi pronar kishte qënë shteti. Gëzimi i madh për pronësinë mbi tokën 
do të pasohet nga një zhgënjim po kaq i madh që do të ishte kooperativa 
bujqësore. Me ngritjen e kooperativës, fshatari mbeti pronar fiktiv kolektiv. 
Divjakasit e pranuan me vështirësi kooperativizmin. U deshën dy vjet 
presion shtetëror dhe po kaq rezistencë nga banorët deri në mars të vitit 
1956. Për tu përmendur ishte akti i partizanit të orëve të para Mihal Thika, 
cili me kurajo i’u kundërvu  kooperativizmit... “Unë nuk luftova për këtë ditë 
prandaj ti s’mund të jesh më miku im...”  i tha xha Mihali gjeneralit që dërgoi 
qeveria.  Duhet pranuar me objektivitet se pati disa arritje në vitet e para, 
pas çlirimit, që nuk ishin të pakta. Ato të kujtojnë natyrën e një revolucioni  
antifeudal dhe demokratik. 

Arritja e parë e madhe ishte trasformimi i tokës në pamjen që ka sot. 
Toka u sistemua, u zhdukën moçalet dhe shkurret, u krijuan parcelat e 
mëdha të përshkuara nga një sistem kanalesh kulluese dhe ujitës. U krijua 

një truall i përshtatshëm për përdoriminn në metodave shkencore në 
bujqësi. U tha këneta e famshme e Tërbufit, vatër e shumë të këqijave për 
njërëzit e Myzeqesë. Kasollet u zëvendësuan me banesa me mure tulle dhe 
të mbuluara me tjegulla, në çdo banesë u lidh energjia elektrike. 

U zhvillua një luftë e sukseshme kundër analfabetizmit.U ngrit një rrjet 
i dëndur shkollash fillore, 8-vjeçare e të mesme. Breza të tërë mësuesish 
dhe punonjësish të kulturës, në kushtet e ideologjizimit dhe politizimit të 
skajshëm punuan me përkushtim për edukimin e fëmijëve dhe për përhapjen 
e dijes dhe të kulturës. 

Në vitin 1967, u ndërtua shtëpia e Kulturës e cila zhvillonte aktivitete të shumta. 
Grupi amator i teatrit, nën drejtimin e mësuesit të pasionuar Kolë Nika, arriti të 
fitojë edhe çmime kombëtare. Sportet dhe veprimtaritë sportive patën gjallëri deri ne 
vitet ’70, sepse më pas regjimi okupoi pothuaj të gjithë kohën e lirë të njerëzve me 
mbledhje e propagandë, për ti mbajtur njerëzit nën kontroll. U hapën mjaft kopshte 
e çerdhe për fëmijët gjatë një periudhe gati 20-vjecare. Në vitin 1960, popullsia e 
Divjakës arriti në 3000 banorë, çka tregonte në përmirësim të jetesës. U ngrit një 
sistem shëndetësor me ambulanca dhe një spital me 20 shtretër në Divjakë. U bë 
vaksinimi i popullsisë dhe u zhdukën sëmundjet ngjitëse. Me izolimin total të vendit 

Fig 36 Grupi artistik në Festivalin E Gjirokastrës - Viti 1978

G r o u p 
from Divjaka 
p e r f o r m i n g 
in festival of 
G j i r o k a s t r a 
1978

Fig 37 Sheshi qendror

në vitet ‘70-’80 filloi të dukej zhgënjimi i popullsisë për socializmin. Zhgënjimet 
nisën që me marrjen e tepricave në vitet e para pas luftës, vazhduan me prishjen e 
kishave në vitin 1967 dhe u thelluan më tej me boshatisjen e rafteve nga produktet 
ushqimore. Me thellimin e krizës, partia e punës dhe sigurimi i shtetit u infiltruan 
thellë në jetën e shoqërisë. U ashpërsua lufta e klasave. U dënuan njërez që patën 
thënë “si nuk hipëm njëherë dhe në veturë”  .

Fshatari i Divjakës në mënyrën më absurde u gjend në statusin shoqëror të 
bujkrobit modern. Ai s’kishte as tokë e as liri për të ndryshuar vendbanimin e tij. 
Kulmi i talljes i kalonte kufijtë e imagjinatës - Për të marrë një bukë gruri apo një 
copë djath për te moshuarit dhe fëmijët (ato i prodhonte vet) fshatari i Divjakës 
duhet të zinte ndonjë mik tek i quajturi “armiku i klasës” që ishte i internuar në 
Shënepremte apo Grabjan. Fshatarin, regjimi e ngushëllonte me sarkazëm “mos u 
mërzit se ti je i yni”.  Sistemi shkoj drejt humnerës në mënyrë logjike, i ezauruar 
deri në qelizë. Teknologjia e prapambetur, izolimi nga bota, produktiviveti i ulët dhe 
rënia e interesit për punë ishin veçoritë e ekonomisë në fund të viteve ‘80. Mjafton 
të përmendim se parku i transportit në kooperativë në vitin 1989 përbëhej nga 120 
qerre që tërhiqeshin me qe,  30 karroca me kuaj dhe 4-5 kamione. 

Gjatë periudhës 45-vjecare pamja urbane e Divjakës kishte pësuar këto 
ndryshime: Kasollja me kashtë ishtë zëvëndësuar me shtëpi me tulla të lyera me 
gëlqere, me dritë elektrike dhe me disa komoditete të thjeshta si krevat, radio dhe 
rrallë, frigorifer, televizor e lavatriçe. Rrugët e fshatit dhe sheshi i tij u sistemuan, 
por ishin të pasfaltuara. Vetëm rruga Divjakë–Çermë ishte e asfaltuar. Rrugë me 

Fig 38 Sheshi qendror natën (pas rikonstruksionit).

kalldrëm të çonin në Lushnje, nga fshati Gërmenj përmes fushës së Tërbufit dhe 
drejt jugut për në Gradishtë.  Të vetmet ndërtesa të reja, per rreth sheshit ishin 
shtëpia e kulturës, shkolla dhe një objekt i shërbimeve sociale. Kurse të tjerat të 
trashëguara nga koha e Zogut ishin gjysëm të rrënuara. Ndryshimet demokratike në 
Divjakë, filluan në vitin 1991 dhe këto u reflektuan në disa drejtime kryesore.Së pari, 
u shpërbë prona kolektive me ligjin nr. 7501, datë 19.07.1991, “Per token”, me ane 
te cilit çdo pasuri kolektive kaloi në pronësi të fshatarëve. Kjo reformë agrare, me 
gjithë të metat e saj, vuri në punë fermerët e rinj, për të treguar aftësitë në dobi të 
mirëqënies së tyre. Ndryshimi i dytë i madh ishin liritë e fituara, të cilat u sendërtuan 
në fitimin e të drejtës për të krijuar parti politike. 

Në shkurt 1991, u krijua Seksioni i Parë i Partisë Demokratike. Gjatë vitit 1991, 
besimtarët filluan të praktikojnë ritualet fetare, në kishën e Shën Marisë dhe të Shën 
Kollit. Midis lirive të fituara, liria e lëvizjes (e ndryshimit të vendbanimit) ishte 
ndoshta më e prekshmja.Për hir të së vërtetës, në vitet e para, nga Divjaka pati fare 
pak të larguar drejt Tiranës dhe pothuaj asnjë drejt Lushnjes. Arsyeja duhet kërkuar 
në faktin se fermeri divjakas i’a dinte “kimetin” asaj që kishte në dorë: tokën e 
përshtatshme për perime, ujin për vaditje nën këmbët e tij dhe lirinë për të tregtuar. 
Fermerët shpejt morën frutet e para të lirisë së sipërmarrjes, që mbështetej mbi pronën 
private dhe tregun e lirë. Bashkësia e njerëzve që jetojnë këtu ka disa karakteristika 
psiko-kulturore me të cilat ata krenohen. Janë njërëz të qetë, mirëkuptues, tolerantë, 
inteligjentë, mjaft punëtorë, mikritës dhe bujarë. Ata e çmojnë mirënjohjen si vlerë 
njerëzore. Në Divjakë ka pothuaj 20 vjet që nuk ndodhin ngjarje të jashtëzakonshme, 

Fig 39 Pamje urbane 

si: vrasje, pagosje dhe konflikte. Divjakasit janë njerëz që kanë frymën e rregullit 
dhe të zbatimit të ligjit. Me humor shpesh këtu thuhet me punën tonë e me sjelljen 
tonë ne kemi hyrë ne Europë. 

Në formimin psiko-kulturor të divjakasit spikat në veçanti respekti ndaj femrës 
ndaj gruas. Në bashkësinë divjakase gruaja “prej kohësh” ka pasur një pushtet të 
admirueshëm krahas burrit. Kryesisht në familje ajo ka pasur dhe ka gjysmën e 
vendimarrjes. Prej kohësh këtu ka gjetur vend shprehja “shtëpia ka zonjë dhe malli 
ka zot”. Sot, familja e dikurshme e madhe është zvogëluar në një familje të thjeshtë 
me 4-6 persona. Në këtë familje të demokratizuar shpesh përfshihen në vendimarrje 
edhe fëmijët. Jashtë familjes, femrat shpesh në disa veprimtari kanë një rol edhe më 
të rëndësishëm se burrat. Për ta kuptuar këtë mjafton të përmendim se : 

50% e forcave të punës në bujqësi përbëhet nga gratë dhe vajzat 
60-70% të punonjësve të arsimit janë femra 

60-70% të personelit shëndetësor janë femra 
60-70% të punonjësve të administratës së bashkisë janë femra  
 Mbi 50% të punjonjësve të shërbimit social janë femra 
Mbi 50% të nxënësve të gjimnazit janë femra. 
Një shoqëri ku femra e thotë fjalën e saj gjithmonë është e prirur drejtë së mirës 

dhe së bukurës. 
 Liria e fituar nga njëra anë dhe dobësimi i shtetit nga ana tjetër, sidomos në 

vitet 1991 dhe 1997, krijuan kushtet që disa individë devijantë të gjallërohen dhe të 
zhvillojnë veprimtari kriminale. Gjatë periudhës 1991 – 2000, kjo veprimtari, si në 
të gjithë vendin edhe ne Divjakë ka konsistuar në dëmtimin e pronës dhe trafikimin 
e qënieve njerëzore. Duke shfrytëzuar bregdetin dhe të fshehur nga një pyll i madh, 
elementë kriminalë kanë trafikuar mjaft të rinj me skafe drejt Italisë, kundrejt një 
pagese që shkonte nga 500000 – 1000000 lekë (të vjetra) për person. Shumica 
dërrmuese emigronin për punë, ose për t’u bashkuar me familjet e tyre, por midis 
tyre kishte edhe vajza që trafikoheshin për prostitucion, ndonëse në një numër të 
kufizuar. Pas vitit 2000, kjo veprimtari erdhi duke u shuar dhe sot nuk egziston më. 

Ashtu siç deklarohet nga shteti ynë dhe komuniteti ndërkombëtar, se 
Shqipëria sot është një vend i sigurtë, ne mund te themi se Divjaka eshte edhe 
më e sigurtë, kjo falë cilësive te spikatura që ka populli i saj.		  

3.2. Etnografia

Në Muzeun Historik të Lushnjë  janë të ekspozuar veshje tradicionale të 
zonës së Myzeqesë.. Si veshje për gra për burra për fëmijë madje edhe veshje 
të përdorura në ditë feste. Sipas etnologëve që në kohët më të lashta, zona e 
Myzeqesë karakterizohej për prodhimin e pëlhurave në tezgjah. 

Pothuaj në çdo shtëpi kishte tezgjah, me të cilin popullësia e kësaj treve 
përmbushte  nevojat e prodhimit të veshjeve të të gjitha llojeve. Përveç 
punimit me vegje,një vend me rëndësi zënë edhe punimet me thurje me 
shtizë,punim i cili është zhvilluar vazhdimisht. Ka qënë traditë,që çdo 
vajzë e familjes myzeqare të përgatiste vetë pajën e martesës (këtë traditë të 
punimit vajza e mësonte që në moshën 7 vjeçare). Lënda e parë në punimin 
e veshjeve popullore prodhohej në vend, brënda familjes. Materialet që 
përdoreshin ishin liri, pambuku, leshi e më pak mëndafshi. Në zonat 
kodrinore punohej edhe gjineshtra(xana). Kur ajo rritej mund ta përdorje 
për të prodhuar shtresa, trasta, litar etj. 

Nga përdorimi i shumtë i lirit për veshjet e holla dhe më tepër për veshjet 
e stinës së verës, ka prejardhjen edhe emertimi “Të Linjta”. Punimi i leshit 

kishte përdorim më të gjerë në veshjet myzeqare e sidomos në veshjet e 
jashtme për stinën e dimrit, shtresat dhe mbulesat si për verë dhe për dimër. 
Për ti bërë më funksionale dhe më të bukura, shtresat e leshit i derstilnin, 
duke krijuar push me trashësi e dëndësi më të madhe. Kjo gjë bëhej vetëm 
nga mjeshtra të veçantë. 

Zakonisht,të preferuara në punimin e veshjeve kanë qënë ngjyrat e bardha, 
pastaj ngjyra e zezë, kafe dhe çili, më vonë u përdorën të gjitha ngjyrat dhe 
kombinimi i tyre. Ngjyra e bardhë, çili dhe e zeza ishin natyrale, që vinin nga 
vetë liri, pambuku dhe leshi i zi ose i bardhë, ose çile i dhisë. Këto prodhime 
ishin me leverdi ekonomike dhe me pak shpenzime. Për zbardhjen, sa më 
të mirë përdorej dhe larja me finjë. Ngjyra kafe përfitohej nga lëkurat dhe 
frutat e arrës, shegës, ftoit, etj. Ngjyra e zezë përfitohej nga delet me lesh të zi. 
Prodhimi në tezgjah ka qënë më i përhapuri, sepse jepte rendiment të lartë, 
por në shumë raste punimi bëhej edhe me shtiza: si çorapet, trikot, shallet, 
kokoret, brezat, dorashkat, si dhe qilimat, shtresat e fëmijëve, etj. 

Përveç çorapeve, mund të përdoreshin edhe lëkurat e kafshëve duke i 
qepur në formën e këmbës. Përdoreshin nallanet e drurit,ndërsa më vonë, 
edhe këpucët me forma karakteristike, dekolte me rrip, me toka për gratë 
dhe me lidhëse për burrat. Me daljen e meshinit dhe llastikut, këto materiale,  
u përdorën për prodhimin e opingave. Burrat e sidomos gjahtarët, për 
kërcet e këmbës përdornin edhe kollçina meshini ose tirqe leshi, sidomos në 
kostumin me qillota, kur doli artizanati. 

Myzeqarët kanë qënë mjeshtra edhe në prodhimin e qilimave të llojeve 
të ndryshme, por më karakteristik është ai me thekë, që përdorej për miqtë 
dhe si dyshekë për pajën e nuses, pasi dysheku nuk ka qenë i përhapur më 
parë në Myzeqe. 

Ky qilim shtrohej sipër rrogozit prej kashte ose sipër ndonjë qilimi 
të vjetër,ndërsa kur dhomat ishin të shtruara me dërrasë, ai vihej sipër 
dërrasave (thekët dilnin 3-5 cm sipër qilimit.Duke qënë një punë artistike, 
duhej të ishe  mjeshtër për të prodhuar këtë qilim). 

Nga të gjitha llojet, punimet e leshit kanë qënë më të përhapura dhe më 
të preferuarat, prandaj ato visheshin me raste festash, gëzimesh e për miqësi. 

Në të gjitha llojet e veshjeve gjen zbukurime e qëndisje të ndryshme, 
gjë, e cila tregon për shijen e së bukurës,si dhe për mjeshtërinë e punimit të 
myzeqarit. 

Këto zbukurime e qëndisje bashkë me llojet e punimit dhe format e tyre, 
përbëjnë ato karakteristika dhe motive që i dallojnë  prodhimet tona dhe 
përcaktojnë zonën etnografike. Në shumë raste kur shtëpia nuk kishte grua 

apo vajza të rritura, mësonte të punonte në vegje ose me shtiza edhe burri. 
Punimet dhe veshjet myzeqare dallohen dhe për cilësinë e tyre të fortë 

dhe jetëgjatësinë. Në prodhimin e mjeteve të punës përdorej druri, thupra 
dhe kallami, më vonë u përdorën edhe mjetet prej hekuri. 

Në zonën  e Lushnjës numëroheshin deri në 16 kostume tradicionale të 
Myzeqes, 8 për gra dhe 8 për burra (disa prej tyre sot ruhen në muzeun e 
qytetit) 

Veshjet e femrave: 
1. Kostumi veror (me pjesët : mbulesë koke, 

linjë, veshje të brëndshme, mëngë, përparëse, brez 
leshi, çorape e nallane ose opinga). Më vonë kur 
doli basma e gatshme e kameria, këtij kostumi iu 
shtuan edhe kotulla me tantellë poshtë.

2. Kostumi dimëror ( me pjesët: fustan leshi 
dhe shami koke, zbukurime metalike sermi), të 
tjerat si veshjet e më sipërme.

3. Kostumet me çitjane me kokë levere, për 
përparëse përdorej bokshja e kodrës dhe në 
vend të mëngëve të qendisura përdoret jeleku, 
që përveç qëndisjeve me fije, kishte edhe rruaza 
e pjesë të tjera metalike( ky lloj kostumi tregon 
ndikimin turk në etnografinë tonë.).

4. Kostum me dimi, i cili ngjason shumë me 
atë të çitjaneve, por në të çitjaneve ka dimitë (edhe 
ky është i ndikimit turk), por që janë përshtatur 
me tonat.

5. Kostumi i gruas myzeqare i prodhuar me 
copa stofi, por me qëndisje të motiveve tona si: 
lulet, shqiponjat etj., për jelek ky kostum përdorte 
kadifen me push ose ndonjë copë të mirë. Këtë lloj 
kostumi e përdornin vetëm shtresat e pasura, pasi ishte  i kushtueshëm. Në 
fillim këto lloj kostumesh porositeshin, por më vonë mjeshtrat mësuan t’i 
qëndisnin vetë.

6. Kostumi i kodrës, i cili ka ndryshime me kostumin e fushës, sepse linja 
është më e thjeshtë,më e ngushtë dhe në vend të mëngëve të qëndisura të 
fushës, ky kostum ka jelekun e thjeshtë me zbukurime basme.

7. Një vend të veçantë dhe me rëndësi tek  kostumi i gruas,zë guna me 
rreke, që ishte veshje serioze, e kushtueshme dhe që përdorej nga çdo lloj 

moshe në raste festash e ceremonish. Guna prodhohej nga leshi dhe me 
qëndisma e motive të ndryshme. Kjo lloj gune nuk prodhohej nga çdo njeri, 
por nga artizanë të veçantë.

8. Një vend me rëndësi zë edhe kostumi i leshit, me fustan komplet e me 
thurje me rrudha. Ky ishte kostumi dimëror dhe i vishej edhe triko sipër, kur 
fustani bëhej i hapur ose në formën e palltos. Këtë lloj veshje e mbanin më 
tepër vajzat dhe nuset e reja për dimër. Gunat janë në shumë variante. 

Veshjet e meshkujve:
1. Kostumi me fustanellë i përbërë nga: 

fustanella, jeleku, xhamadan leshi, mëngore, tirqe 
basme, çorape leshi, takie basme, brez leshi e 
pjesë të tjera me zbukurime. 

2. Kostum me shallvare për fushën.
3. Kostume me shallvare për kodrën, i cili 

ndryshon nga ai i fushës si nga qepja, gjërësia (në 
zonat kodrinore ky kostum është më i gjërë), me 
ngjyrë kafe, etj.

4. Guna çile  me lesh dhije, që përdoret më 
tepër për barinjtë. Ajo ishte shumë funksionale 
sepse kullonte mirë shiun, kjo si rezultat i mënyrës 
së punimit dhe i fijes së gjatë të leshit të dhisë çile. 

5. Guna e zezë me lesh dele ose guna e bujkut, 
siç i thonë është përfaqësuese e veçantë e kostumit 
të burrave në Myzeqe. Ajo prodhohet nga leshi i 
deles së zezë  nga vetë myzeqarkat,me një  tjerrje 
dhe endje të veçantë. 

6. Kostumi i leshit i punuar me tezgjah: është 
me ngjyrë, i punuar dëndur, xhaketa dhe jeleku 
kanë qendisma. Jeleku është i prodhuar nga leshi 

dhe vishet në vend të xhamadanit të kostumeve me shallvare.
7. Kostumi me qillote, prodhim tezgjahu prej leshi. Me këtë lloj kostumi 

përdoren dhe tirqet e kollçinat e meshinta. 
8. Kostumi me basmë të zezë. Ky kostum përdorej në stinën e verës në 

zonën e çermës.
9. Takia. Në zonat fushore takia është e bardhë dhe me majë,ndërsa 

në zonën kodrinore takia është në majë e shtypur. Zona kodrinore përdor 
gjithashtu edhe qeleshen e sheshtë. Në zonat kufitare takia përdoret rrallë.    

3.3.	 Kisha e Shën Thanasit në Karavasta (Monument Kulture)

Kjo kishë është ndërtuar në vitin 1778. Ajo u pikturua në vitin 1797 nga 
pinjollët e familjes grabovare Katro -(Çetiri), vëllezërit Gjergj dhe Joani. 

Kisha përbëhet nga naosi dhe hajatet e rindërtuara më vonë. Naosi është 
i tipit bazikal trenefësh, me përmasa të brendshme 14.80 x8,10 m. Dy radhë 
kolonash të lidhura me arkada gjatësore, ndajnë nefet nga njëri-tjetri, nga 
të cilët nefi qendror është më i gjerë dhe më i lartë nga dy anësorët.  Kjo 
ngritje ka dhënë mundësi që nefi qendror të ndriçohet nga dritare të hapura 
mbi çatinë e hajateve. Secili nef është i pajisur me tavan të veçantë druri 
të gdhendur. Në çiftin lindor të kollonave mbështetet ikonostasi prej druri 
gdhendur që ndan ambientin e altarit, i cili përmban absidën qendrore e të 
nxjerrë jashtë bemës dhe niket e protezisit dhe të diakonikonit. Hyrjet për 
në naos janë nga ana perëndimore  nëpërmjet kullës së kambanores (sot e 
shembur), si dhe nga anët veriore e jugore. 

Naosi rrethohet nga ana perëndimore veriore dhe jugore nga hajatet, nga 
të cilët ai perëndimori është më i gjerë. Për mbajtjen e çatisë janë vendosur 
katër kolona druri. Në qoshen veriperëndimore është ndarë një kthinë e 
vogël, ku  ndodhet  kazani i pagëzimit. Muret e hajatit janë të hapura nga një 
sërë hapësirash, të mbuluara me harqe të shtrira.  

 Në pamje të jashtme, kisha ka një kompozim volumor të shkallëzuar: 
në qendër ngrihet vëllimi prizmatik i nefit qendror, i mbuluar me çati dy 

Fig 42 Pamje nga ana perëndimore e Kishës



62

 Fig 43 Kisha pas restaurimit

ujëse, mbi vëllimet e nefeve anësorë të mbuluara me çati njëujëse, dhe këto 
të fundit, mbi volumet e hajateve. Ndertesa është e suvatuar nga jashtë, 
e cila ka fshehur nuraturën prej guri të naosit dhe prej tulle të hajateve. E 
pasuvatuar është  lënë absida, e cila është ndërtuar me blloqe të mëdhenj 
guri të latuar dhe është zbukuruar me shtatë nike të larta e të cekëta, të 
harkuara nga sipër. Për efekte dekorative janë përdorur tullat në harqet dhe 
në kornizën që përfundon absida. Në pjesën perëndimore të nuraturës janë 
vendosur detaje dekorative antike, të marra nga Apolonia. 

.
3.4.	 Arumunët e Divjakës

Një element përbërës i popullsisë së Divjakës është edhe bashkësia e etnisë 
arumune, e ardhur këtu kohë më parë aq sa sot quhen “vendas”. Ata vijnë 
nga vende të ndryshme, si Grabova, Voskopoja dhe rrethinat e Përmetit, me 
profesione tipike si blegtor, rrobaqepës, karvanxhinj dhe tregtare. 

Vala e pare e kësaj popullsie daton nga mesi i shekullit të XIX – të, e cila 
krijoi lagjen e saj me emrin “Stan”.

Vala e dyte dhe me e madhja, daton ne vitet 30-40 te shekullit te XX-te. 
Kjo prurje e re krijoi nje lagje te veten, e cila u quajt “Stan i ri”.

Popullsia arumune në Divjakë, për një kohë relativisht të gjatë ruajti 
kulturën dhe zakonet e trashëguara nga të parët. Tipari dallues i kësaj 
popullsie ishte gjuha arumune, e cila përdorej kryesisht në bashkësi. Ndonëse 
ritualet i kryenin ne të njëjtën kishë me vendasit, martesat realizoheshin 
brënda bashkësise, një refleks ky, për të mbrojtur kulturën etnike. 

Në vitet 70’- 80’ të shekullit të XX-të, martesat e perziera bëhen më të 
shpeshta, aq sa sot janë diçka normale. 

Në vitet e demokracisë janë bërë mjaft përpjekje nga individë, organizata 
e faktorë të tjerë për të ruajtur kulturën e kësaj popullsie, kryesisht nga 
elementi gjuhësor, por kjo ka rezultuar e vështirë përballë zhvillimeve 
të sotme të globalizimit, të migracionit të vrullshëm dhe përzierjes me 
popullsinë vendase.

Numri i banorëve me këtë përkatësi etnike, disa vite më parë ishte 
rreth 600 persona, ndërsa sot për shkaqe që u thanë më sipër, vjen duke u 
pakësuar. Siç duket asimilimi është një çështje kohe.

Energjia e kësaj popullsie është gërshetuar mirë me urtësinë dhe 
modestinë e popullsisë vendase, duke krijuar një psiko-kulturë të re.

3. 5.	Sporti

Lëvizja sportive në Divjakë ka një histori te vetën, që fillon ne vitet 30’ 
te shekullit XX-të, me krijimin e ekipit të futbollit te djemve e që vazhdon 
deri në ditët tona. Para kësaj periudhe, argëtimi realizohej kryesisht, përmes 
lojërave popullore qe luheshin në ditë festash, por edhe pas pune. Ekipi 
i futbollit zhvillonte takime të shpeshta me ekipet e krahinës (Libofshës, 
Bubullimës, Krutjes, etj), por edhe të Kavajës. Në gjysmën e dytë të shekullit 
te XX-të, përveç futbollit, u bë masiv edhe sporti i volejbollit. Ekipet e djemve 
dhe të vajzave te Divjakës, ishin konkuruese në rreth e më gjerë.  

Gjatë viteve 80’, kjo lëvizje u zbeh disi me izolimin e plotë të vendit nga 
bota, pasi njerëzit të detyruar, u angazhuan totalisht në punë.

Fillesa interesante ka pasur sporti i hipizmit. Duhet të kujtojmë se në 
Parkun Kombëtar të Divjakës ka vende te mrekullueshme për të zhvilluar 
sportin e hipizmit.

   Fig 44 Ekipi i Futbollit të Divjakës, viti 1964

      Fig 45 Ekipi i Volejbollit Divjak 1963

 Fig 46 Ekipi i Volejbollit Divjak 1989
      
Pas viteve 90’, lëvizja sportive njeh arritje të reja, sidomos në sportin 

e volejbollit për femra. Ekipi i të rejave i qytetit të Divjakës është shpallur 
kampion kombëtar ne vitin 2012 dhe vazhdon të qëndrojë në elitën e këtij 
sporti aktualisht.

Në Tetor te vitit 2017, Këshilli Bashkiak, vendosi rithemelimin e klubit 
sportiv të futbollit “Divjaka” dhe pjesëmarrjen e tij në Kampionatin 
Kombëtar të kategorisë se dytë. Në mbështetje të lëvizjes sportive në qytetin 
e Divjakës, janë ndërtuar së fundi terrene dhe palestra sportive moderne.

Fig 47 Moment festivës pas marrjes së kupës

Fig 48 Ekipi i të rejave Divjak, dal në Krutje në Mars të 2015

KREU IV

ZHVILLIMI EKONIMIK DHE 

VIZIONI PËR TË ARDHMEN

4.1.	 Klima e Bisnesit

Qeverisja vendore ka një histori që fillon me shtetin e parë modern 
shqiptar të dalë nga Kongresi i Lushnjes. Në kohën e mbretit Zog dhe gjatë 
luftës së dytë botërore ajo kishte statusin e komunës si qëndër administrative 
që kishte nën juridiksion pothuaj të gjithë Karatoprakun. Komuna kujdesej 
për konfliktet e pajtimit, për mbledhjen e taksave, shkollën, higjenën, 
rekrutimet në ushtri, etj. 

 Pas vitit 1945 Divjaka ishte qëndër e nje njësie administrative vendore me 
emrin “Lokalitet”, që kishte pothuajse atë juridiksion territorial të komunës. 

Në vitin 1965 pushteti vendor në Divjakë mori statusin e “fshatit te 
bashkuar” i cili u tkurr në madhësinë e kooperativës. Ky pushtet kishte 
në juridiksion fshatrat Divjakë, Xeng dhe Mizë. Në këtë kohë Divjakës iu 
shtuan banorët e fshatit Kular të cilët u shpërngulën masivisht nga vendi i 
tyre i bukur për shkak të përmbytjeve nga lumi Shkumbin. 

Pushteti vendor “fshati i bashkuar” Divjakë veproi deri në përmbysjen 
e madhe demokratike të 1990. Në kushtet e represionit të diktaturës, ky 
pushtet kishte kompetenca formale. Në zgjedhjet e para pluraliste për 
pushtetin vendor të vitit 1992, Divjaka rifitoi statusin e komunës. Ajo 
kishte nën administrim fshatrat: Bishçukas, Gërmenj i Vogël, Gërmenj i 
madh, Hallvaxhias, Shënkollas, Dushk Can, Mizë, Xeng dhe Zharnec. Këtë 
juridiksion e ushtroi edhe pasi fitoi statusin e bashkisë. 

Një ngjarje e shënuar në jetën e pushtetit vendor ishte fitimi i statusit të 
bashkisë në Janar te vitit 1995. Që prej kësaj kohe Divjaka figuron në hartën 
administrative politike si një nga qytetet e rinj të Republikës. Zhvillim tjetër 
me rëndësi të jashtëzakonshme për jetën e banorëve të qytetit të Divjakës 
është klasifikimi i saj në hartën administrative si një nga 61 bashkitë e 
Republikës.

  Kjo ngjarje ishte reforma territoriale e miratuar nga parlamenti shqiptar 

i vitit 2015, dobia e se cilës ka filluar të shfaqë me rezultatet e para, jo vetëm 
me rritjen e investimeve publike por edhe në zgjerimin real të kompetencave 
në fusha të ndryshme. Nën juridiksionin e Bashkisë Divjakë sipas ndarjes se 
re territoriale bëjnë pjesë këto njësi administrative : 

1.	 Njësia Administrative Divjakë 
2.	 Njësia Administrative Tërbuf
3.	 Njësia Administrative Grabjan 
4.	 Njësia Administrative Gradishtë 
5.	 Njësia Administrative Remas
Të gjitha këto njesi së bashku numërojnë 56000 banorë.  
Në vitin 1991 Divjaka numëronte 5600 banorë nga 3000 banorë që ishin 

në 1960, ndërsa sot në regjistrin e gjëndjes civile në qytetin e Divjakës ka 8100 
banorë, nga të cilët 1800 banorë kanë emigruar. Në vitet ’90 dhe më pas pati 
largime në emigracion drejt Italisë, Greqisë, SHBA-se dhe vëndeve të tjera 
të Evropës. Ky emigracion pati dhe ka karakter ekonomik. Nga këta rreth 
1400 janë në Itali, rreth 200 janë në Greqi dhe 200 apo 300 të tjerë në SHBA 
dhe vënde të tjera të Evropës. Karakteristikë tjetër e proçeseve demografike 
është rritja me ritme të ulta e popullsisë. Koefiçienti  lindshmërisë ka zbritur 
1-2 lindje per 1000 banore.  Në vitet ’90 dhe në vazhdim janë vendosur si 
banorë të Divjakës për arsye ekonomike mjaft familje nga Gramshi, Skrapari, 
Librazhdi dhe zona të tjera. Ato, me nënkulturat e tyre kanë sjellë një larmi 
etno-kulturore në qytet. Janë njërëz mjaft mirëkuptues, të zgjuar, e tolerantë 
dhe janë përshtatur mirë me psikologjin e banorit vendas dhe përbëjnë rreth 
6% të numrit të përgjithshëm të popullsisë. 

Brënda pak viteve zhvillimi i sotëm urban  (kryesisht nga viti 2000 e deri më 
sot) ky vend u transformua sa dhe ish banorët e Divjakës që kthehen njëherë 
në disa muaj e kanë të vështirë t’a njohin. Gjatë kësaj periudhe ka pasur një 
bum ndërtimesh. Janë ndërtuar qindra shtëpi të reja me dy, tre, katër dhe 
shumë kate te paisura me të gjitha komoditetet.

Ato sigurojnë një standart jetese afër nivelit të disa vendeve evropiane. 
Pothuaj të gjitha rrugët e Divjakës janë të asfaltuara dhe të ndriçuara. Rrjeti i 
rrugëve urbane ne qytet shtrihet në një gjatësi rreth 20 Km. 

 Investimet për zhvillimin urban (të financuara nga shteti në Divjakë) 

Gjatë viteve 2014-2017 në Divjakë janë bërë dhe vazhdojnë të bëhen 
investime me fondet e shtetit më shumë se në vitet e tranzicionit së bashku 
(1991-2013)

Fig 49 Pamje nga qendra e Divjakës

Fillimisht u bë shëtitorja turistike nga hyrja e pyllit deri në qendër të 
qytetit me gjatësi 3000 metra dhe gjerësi 3 metra. Ajo është e shtruar me 
pllaka guri, me vende pushimi dhe e ndriçuar bukur. Së fundi po vazhdon 
në brendësi të pyllit me materiale të përshtatura me mjedisin. Mjaft qytetarë 
të Divjakës, kryesisht gra e vajza kryejnë ritualin e shëtitjes në mëngjes dhe 
në mbrëmje në këtë atraksion të bukur.

U rikonstruktua gjimnazi i qytetit i ndodhur në një hapësirë publike prej 
14000 m2. Ndërtesa u modernizua me sistem ngrohjeje, me mjedise komode 
higjeno-sanitare, me kamera vrojtimi, me disa terrene sportive të bukura dhe 
me një palestër të madhe dhe moderne për sportet.  Oborri i mirsistemuar  
edukon me pamjen e tij shplodhëse 

Në qendër të qytetit u rikonstruktua kopshti i fëmijëve me ambjente të 
përshtatshme për ti mbajtur fëmijët me ushqim e çlodhje gjatë gjithë ditës. Në 
proçes rikonstruksioni po hyn dhe shkolla nëntëvjeçare. Me kënaqësi vihet 
re se, ndonëse në të dy shkollat e qytetit janë hequr gardhet ballore rrethuese, 
asnjë person nuk “shkel” papunë në territoret e tyre. Kultura qytetare shkon 
në rritje, por edhe ambjentet edukative të krijuara kanë formësuar një kod të 
pashkruar respekti për këto institucione. Është ndërtuar edhe poliklinika e 
re me disa shërbime te specializuara.

Është urbanizuar me cilësi të lart hapësira e lagjes numër tre me të gjitha 
rrugës e asfaltuara dhe të ndriçuara. Me këtë rast unaza lindore mbylli 

Fig 50 Pamje nga qendra e Divjakës

rrethin e unazës që qarkon këtë qytet.
“Qershia mbi tortë” në këtë proçes urbanizimi është sheshi qëndror 

i qytetit me sipërfaqe 25000 m2 i shtruar i tëri me pllaka guri, ky shesh i 
kompozuar bukur nga pikëpamja artitektonike ka një lulishte efiçente në 
qendër, të dekoruar me shatërvane në veri-jug të tij.

Sheshi është i paisur me një rrjet inxhinierik modern, ndriçues dhe 
kullues.  I rrethuar nga një gjelbërim masiv, ai është kthyer në një vend relaksi 
për fëmijët, për të moshuarit dhe të tjerët. Me dhjetra lokale, bare, restorante 
e kafene ofrojnë shërbime cilësore për banorët dhe turistët.  Jo rrallë, njerëzit 
mbas pune u gëzohen eventeve dhe koncerteve që organizohen në shesh. 
Bukurinë e tij të plotë ai e merr në periudhen korrik-gusht kur kthehen të 
përmalluar emigrantët.  Në këtë kohë e gjithë qyteza gumëzhin nga dasmat, 
të cilat pothuaj janë kthyer ne festa popullore. E thënë më shkurt, sipas 
mendimit të shumë banorëve por edhe të njërëzve të tjerë ky është ndër 
sheshet më të bukura të Shqipërisë.   

Investime të tjera që kanë ndikuar mjaft në cilësinë e jetës së qytetarëve 
janë : Ndërtimi i një ujësjellësi të madh që ka përmirësuar ndjeshëm funizimin 
me ujë të pijshëm te banoreve te zones, investimet ne rrjetin elektrik të cilat 
dukshëm kanë përmirësuar funizimin me energji të qytetit,  instalimi i rrjetit 

të fibrave optike që ofron për banorët shërbimin telefonik, internetin dhe 
kanalet televizive dixhitale, ndërtimi i një rrjeti supermarketesh tregtarë që 
ofrojnë shërbim të një cilësie të lartë (kjo falë inisiativës private).

Këto investime publike të shtetit shqiptar kapin vlerën e përafërt 10 
milion euro. Trendi i tyre është të vazhdojnë më tej.

Shërbimet që ofrohen për banorët  në qytetin e Divjakës 
•	 Komisariati i policisë për sigurinë e qytetarëve.
•	 Rrjeti i shkollave të mesme dhe 9-vjecare për arsimimin e fëmijëve.
•	 Kopshti ditor me ushqim për fëmijët 
•	 Shërbimi i ujësjellësit 
•	 Shërbimi telefonik me fibra optike (internet, televizion)
•	 Shërbimi shëndetësor (poliklinika)
•	 Shërbimi tregtar (supermarketet )
•	 Shërbimi social (baret, restorantet, kafenetë )
•	 Shërbimi zjarrëfikës 
•	 Shërbimi elektrik  (kujdesi ndaj klientit)
•	 Shërbimi kadastral dhe topografik. 
•	 Shërbimi komunal (pastrim, ndriçim, gjelbërim)
•	 Shërbimi bankar. 
•	 Sigurimet shoqërore.
•	 Shërbimi noterial dhe i avokatisë. 

4.2 .	Bujqësia dhe prodhimi

Ekonomia bujqësore e Divjakës siç e përmenda dhe më parë është ndoshta 
më intensivja në Shqipëri. Çdo pëllëmbë tokë këtu punohet “me gishta”, si 
i thonë, pothuaj të gjitha forcat e punës janë të orientuata në kultivimin e 
perimeve. Gjatë periudhës së socializmit, sipërfaqja e mbjellë me perime 
ishte mjaft e kufizuar nga “plani i shtetit”.

 Kjo politikë centralizuese e godiste ekonominë e Divjakës në pikën më të 
fortë, në mënyrë që ajo të mos arrinte standard më të lart jetese e pasurie mbi 
të tjerët. Natyra e ka bekuar Divjakën me një klimë të ngrohtë plotë diell, me 
toka të lehta ranore mjaft të përshtatshme për kultivimin e perimeve dhe me 
ujërat nëntokësorë shumë afër. 

Prona private, inisiativa e lirë dhe tregu i lirë, e kanë futur fermerin e 
Divjakës në punë pa orar.  Puna e madhe që bëhet në një front të gjerë nuk 
mund të përballohet nga banorët vendas. Në çdo agim, tek tregu bujqësor 
i Divjakës vijnë nga një zonë e gjerë jashtë saj dhjetra e qindra punëtorë 

Fig 51 Prodhime bujqësore

mëditës në ndihmë të fermerit vendas.
Edhe me parë në perimet e Divjakës socializëm me gjithë kufizimet e 

asaj kohe, domatja, bostani dhe patatja e Divjakës ishin të njohura jo vetëm 
brënda vendit por edhe në tregjet ndërkombëtarë (Austri, Hungari, Çeki, 
Poloni etj.)

Sot, falë kushteve të përmendura mësipër eshtë bërë një revolucion 
i vertetë në këtë drejtim. Në Divjakë mbillen rreth 800 ha me perime, në 
tokat kryesisht ranore te cilat ndodhen, në veri të fushave (blaca) dhe në jug-
perëndim (verëza), por edhe në toka me cilësi të tjera. 

Përparësia e këtyre tokave është se ato ngrohen shpejt, janë të përshku-
eshme lehtë nga uji, i kane ujërat nëntokësorë afër dhe rrjedhimisht i sjellin 
prodhimet më herët duke i bërë më konkuruese në treg. Toka e Divjakës   
mbillet 2-3 herë në vit me kultura si karrota, patatja, lulelakra, brokoli, 
panxhari i kuq, koklakra, etj. Perimet kryesore që kultivohen janë:  Bostanoret 
(bostan dhe pjepër), me sipërfaqe rreth 540 ha dhe me një prodhim vjetor mbi 
3000 tonë/vit. Perimet e njoma (karrota, koklakra, lulelakra, brokoli, panxhari) 
rreth 170 ha  dhe prodhim vjetor rreth 15000 – 20000 tonë/vit. 

Fig 52 Prodhime frutore

Qepa e thatë me sipërfaqe 80 ha dhe me një prodhim vjetor rreth 5500 
tonë/vit. 

Patatja kultivohet në një sipërfaqe prej 250 ha (mbillet dy herë në vit) 
me një prodhim vjetor  rreth 12000 tonë/vit. 

Divjaka i ofron tregut të brendshëm dhe eksportit 50000-60000 tonë/
vit perime në vit. Sasia e perimeve për eksport, zë më shumë se gjysmën e 
këtij prodhimi. Eksporti është i oreintuar kryesisht drejt vëndeve të Evropës 
Lindore dhe Ballkanit. Përveç këtyre, ekonomia bujqësore e Divjakës i ofron 
tregut edhe këto prodhime të tjera :

4000 tonë/vit qumësht dhe nënprodukte të tij.
3000 tonë/vit drithëra për bukë dhe për blegtorinë.
250 tonë/vit ullinj, 800 tonë/vit agrume, 250 tonë/vit rrush, 350 tonë/vit 

fruta të tjera (kumbulla, dardha , kajsi, fiq, etj.).

Një llogari e përafërt thotë nga tregtimi i prodhimeve bujqësore në 
ekonominë e fermerëve të Divjakës futen mesatarisht 20 milion dollarë/vit.

Në mbështetje të këtij prodhimi bujqësor, i cili vjen në rritje, prej kohësh 
është krijuar një infrastrukturë e fuqishme e cila konsiston në këto drejtime :

1)	 Janë ndërtuar sera moderne me sipërfaqe 30000 m2 ku prodhohen 
miliona fidanë perimesh të një rendimenti të lartë, me teknologji 
bashkëkohore. Kjo sipërmarrje private plotëson të gjitha nevojat e 
fermerit të Divjakës e më gjerë.

2)	 Disa baza të fuqishme frigoriferike me kapacitet 2000 m3, tërheqin 
prodhimet bujqësore në kohën e pikut. Ato gjithashtu, funksionojnë 
si baza të paketimit për eksport të prodhimeve bujqësore të Divjakës, 



74

Fig 53 Rruga kryesore në  Divjakë

por dhe nga e gjithë Myzeqeja. Aty janë punësuar me dhjetra punëtorë. 
Kapaciteti i tyre përpunues është mijëra tonë perime në vit.

3)	 Po rehabilitohet sistemi i vaditjes me një investim të qeverisë shqiptare 
prej 6 milion eurosh. Ky sistem modern synon ta çojë ujin pranë cdo 
bime me pika. 

4)	 Prej vitesh sipërmarrësit e Divjakës kanë krijuar një park furgonësh 
për tregtimin e prodhimeve bujqësore drejt qyteteve te tjera ne 
Shqiperi. Ky park sot numëron rreth 30 furgonë të cilët shpërndajnë 
drejt tregjeve rreth 100 tonë perime në ditë. Këtu nuk përfshihen 
sasitë që tërhiqen çdo ditë nga tregtarët vëndas dhe të huaj.

5)	 Në shërbim të lëvizjes së lirë të njerëzve dhe të mallrave është krijuar 
një rrjet rrugësh të asfaltuara, i cili përmirësohet dhe plotësohet 
vazhdimisht.

Rrugët Divjakë – Pushimi i Shoferit, Tërbuf – Mërtish dhe Divjakë – 
Gërmenj, janë një vlerë e shtuar për qarkullimin e njerëzve dhe mallrave në 
Bashkinë e Divjakës.

4.3.	 Atraksionet turistike të Divjakës 

Një atraksion i rëndësishëm është pylli i njohur me pisha, ky pyll është 
gur i çmuar i natyrës shqiptare për shkak të bukurisë së tij, të përmasave të 
tij dhe fitocenozave që harlisen aty. 

Pisha e butë tërheq vëmendjen për formën e saj të vecantë si çadër 
e madhe, për frutat e saj të shijshëm (stika) të cilët piqen në periudhën 
vjeshtë-dimër. Është koha që ato mund ti shërbehen vizitorëve. Në këtë pyll, 
studiuesit, botanistët, biologët, etj, kanë një minierë të vërtetë të gjelbër për 
t’a eksploruar. 

Rihapja e rrugëve që e përshkonin dikur këtë pyll do ta bënte atë më të 
vizitueshëm për ta parë me afër bimësinë dhe kafshët. Për t’u futur në vënde 
të njohura nga pak njerëz dhe për të admiruar strugat e pasura me peshk të 
mbuluara nga hijet e frashërit, dushkut dhe vidhit. Sidoqoftë, ka një fillim të 
një pune të mirë për t’ua kthyer këtë pyll admiruesve të natyrës. 

Në qendër të tij, aty ku sot është rezidenca e rojeve të parkut, pranë 
rrugës, është një lëndinë e bukur, e hapur, ku mund të prehen ata që e shijojnë 
natyrën. Aty ka stola dhe tavolina druri, sgara për të përgatitur ushqimet 
dhe hapësira të mjaftueshme ku mund të luajnë fëmijët dhe të rinjtë. 

Së treti në pyllin e Divjakës hahet ushqim mjaft i shijshëm. Në  qëndër 
të pyllit janë ndërtuar nga qytetarë te ndryshëm kryesisht sipërmarrës të 
Divjakës, disa bar-restorante që tashmë janë bërë të njohura jo vetëm për 
vendasit, por pothuaj për një pjesë të madhe të Shqipërisë. 

 Një rilindje e vërtetë ka ndodhur me ish shtëpinë e pushimit të 
punëtorëve. Në duart e pronarëve të rinj ajo ka pësuar ndryshime rrënjësore 
në drejtim të rritjes së standartit të pushimeve. Të gjitha dhomat e hotelit 
janë modernizuar me pasjisje dhe mjedise të higjeno-sanitare bashkohore. 
Fushat e lojrave me dorë, një pishinë e bukur pranë hotelit, parkingu dhe 
një oborr i lulëzuar plotësojnë më mirë se ndonjëherë më parë  kërkesat në 
rritje të pushueve. 

 Për shkak se bregu i detit në drejtim të këtij resorti turistik është më 
mbetje organike, administruesit kanë ndërtuar një urë të drunjtë, rreth 300 
metra të gjatë, që të shpie në një ishull të krijuar nga natyra, ku deti dhe rëra 
janë shumë të pastra.  

Së katërti plazhi i Divjakës 
Dikur ka qënë shumë i njohur për dunat ngjyrë argjendi që shkëlqenin 

nën dritën e diellit, ujin e pastër të detit dhe për popullimin me pushues 

Fig 54 Pamje hoteli

nga i gjithë vendi. Sot e ka humbur shkëlqimin e tij për disa shkaqe, por 
që kryesisht janë dy :   Ndotja nga mbetjet organike dhe urbane që sjellin  
lumenjte Shkumbin dhe Seman. Dhe hapja e vendit  ndaj botës dhe liria e 
lëvizjes në vitet e demokracisë, ka bërë që mjaft pushues (midis tyre dhe 
te Divjakës) që kanë krijuar një ekonomi më të mirë t’u drejtohn resorteve 
turistike brenda dhe jashte vendit. 

Më e përshtatshme është vija bregdetare e plazhit drejt jugut, përfshirë 
kordonin litoral e quajtur toka e vdekur. Aty, uji i detit është i pastër dhe brezi 
ranor mjaft i mirë. Në qendër të plazhit buzë pyllit, ka një rrjet të kufizuar 
hotelesh që ofrojnë shërbimet e tyre për pushuesit stinorë familjarë. Janë 
ndërtime të trashëguara nga koha e socializmit, të përshtatura me ambjente 
higjeno-sanitare dhe pajisje bashkohore. Megjithatë në plazhin e Divjakës 
kalohet mirë, aty dominon pushuesi ditor, në shërbim të cilit sipërmarresi 
privat ka krijuar kushte të mjaftueshme.   

Jo pak pushues zgjedhin për të kaluar ditët e nxehta të verës qytetin 
e bukur të Divjakës. Banorët ofrojnë për pushuesit dhoma me të gjitha 
komoditetet me çmime të lira. Kjo ofertë shkon me qindra shtretër. Qyteti i 
Divjakës është një qytet i pastër me banesa vila që shtohen dita ditës, me ajër 
dhe dritë, me hapësira të gjera, me të gjitha rrugët e asfaltuara (rreth 20  km) 
tërësisht i ndriçuar natën. 

Fig 55 Buaj

Përreth sheshit shumë të bukur dhe rrugës së tij kryesore, gjallojnë nga 
njerëzit 30 bare dhe restorante. Në qendër të sheshit ndodhet kisha e bukur 
e Shën Marisë dhe zyrat e administratës. Aty ndodhen filjalet e tre bankave 
dhe tre fondacioneve, çka dëshmon për një aktivitet të gjallë ekonomik. 

 Një vend i veçantë ku zhvillohet jeta është tregu i madh bujqësor i 
Divjakës në hyrjen veriore të saj. Aty zhvillohen të gjitha transaksionet 
bujqesore te prodhuesve vendas. Në këtë treg dhe në kafenetë e baret rreth 
tij mund të vëzhgosh nga afër psikologjinë e fermerit me kënaqësinë dhe 
shqetësimet e tij. 

Por çfarë tjetër mund të gjejë një pushues në Divjakë që ai të relaksohet?
Përveç komoditetit të strehimit, pushuesit familjarë mund të gjejnë 

produkte buqësore cilësore me çmime të lira (tek tregu bujqësor). Mund të 
bëjnë mëdhenj në disa supermarkete të mëdhenj dhe mjaft të organizuara. 
Mund të frekuentojnë baret dhe kafenetë e shumta dhe të argëtojnë fëmijët 
në këndin e bukur të lojrave në qendër të qytetit. Mund të argëtohen 
me veprimtarit e ndryshme që organizohen në qendër të qytetit. Për të 
apasionuarit për shëtitje  është ndërtuar  shëtitorja nga qëndra e qytetit deri 
në pyll e tëra e ndriçuar, në një farë mënyre ajo po ndikon në modelimin e 
sjelljes së njerëzve, duke i hapur vend mundësive të reja për një jetë më të 
mirë dhe më të shëndetshme.Kjo shëtitore po vazhdon përmes pyllit deri tek 

Fig 56 Kisha e Divjakës

rezidenca e rojeve të parkut, por e përshtatur me natyrën. Pasarela e drunjtë 
sipas projektit përfundon  me një kullë 35 m të lart po të drunjtë, e cila do t’ju 
mundësojë admiruesve të natyrës të soditin mbi kurorat e pishave. 

Për ata që kanë probleme me reumatizmin kanë mundësi të kryejnë 
terapinë e baltës së zezë në vende të veçanta në strugat e pyllit. Për këtë 
mjafton të kontaktojnë një ekspert vendas. Natyrisht që më parë duhët marë 
rekomandimi i mjekut për këtë. 

Kureshtarët mund të vizitojnë tufën e buajve dhe buallicave duke 
kullotur në natyrë. Bualli ndoshta, ruhet vetëm në Divjakë. Ai është kafshë 
që ushqehet pa pretendime. Buallica shquhet për qumshtin me % të lart 
yndyre (mbi 6%). Tufa e buajve që sot numëron 150 krerë, mbijeton edhe me 
ndihmën e shtetit, por mesa duket është e pa mjaftueshme për të  siguruar 
vazhdimësinë e saj. Ndoshta ka ardhur koha për të hapur një pikë për 
tregtimin e qumështit të buallicës dhe nën produkteve të tij, pasi ka vlera jo 
vetëm ekzotike por edhe ushqimore. 

Në të dy kishat e Divjakës, në atë të Shën Marisë dhe atë të Shën Kollit 
kryhen rituale të përditëshme fetare. Këto kisha qindra vjeçare kanë luajtur 
rol të rëndësishëm në edukimin moralo-fetar dhe për ruajtjen e unitetit të 
popullsisë vendase. Në veçanti kisha e Shën Kollit, pranë Xengut, që dikur ka 

patur pamjen e një manastiri, është e njohur në të gjithë krahinën e më gjerë 
për çuditë e saj shëruese në dobi të njerëzve që kishin humbur shpresën apo 
që kishin probleme të shëndetit mendor. Edhe sot pelegrinët e respektojnë 
këtë kishë. 

Në shërbim të njerëzve funksionon një poliklinikë e re moderne me disa 
funksione bazë që fillojnë me shërbimin ambulator, urgjencën e më tej me 
laboratorin, radioskopinë, pediatrinë dhe klinika të tjera.

Një thesar më vete për t’u admiruar dhe shijuar është Laguna e 
Karavastasë që është disa qindra metra në jug-perëndim të Divjakës. Me një 
sipërfaqe rreth 4300 ha, ajo klasifikohet si më e madhja e bregdetit shqiptar 
te Adriatikut. Jeta saj e gjallë varet nga komunikimi me deti. 

Në 30-40 vitet e fundit, tërheqja e detit (transgresioni detar) ka mundësuar 
krijimin e lagunëzave të reja që lidhen me lagunën mëmë. 

Falë monatoriumin për ndalimin e gjuetisë në vitin 2014,  kjo lagunë, ose 
këneta siç e quajnë këtu, po fiton gjallërinë e dikurshme. Këtu po shfaqen 
gjithnjë e më të relaksuar kolonitë e flamingove, rosave të egra, bajzave dhe 
një llojshmërie të madhe shpendësh. Laguna ka qenë dhe është e famshme 
për disa lloj peshqish si : levreku, qefulli, kocja, ngjala që mund të shijohen 
nga lokalet e shumta brënda parkut. Sot, gjuetia dhe administrimi i Lagunës 
bëhët nga një shoqatë e krijuar nga banorët vendas. 

Pasuria e çmuar e botës së gjallë të Lagunës mbetet Pelikani Kaçurrel, një 
shpënd i rrallë që gjendet në pak vende të Evropës. 

Falë kujdesit të agjensive mjedisore, por dhe të banorëve vendas, të cilët 
po ndërgjegjësohen për vlerat e tij ekzotike e turistike, ky shpend po e rrit 
koloninë e tij, e cila sot arrin në 50 çifte. Kolonia e pelikanëve strehohet në një 
ishull në veri të lagunës, i cili sot e nga herë është quajtur ishulli i pelikanëve, 
(ose i bozhorrave) siç i quajnë vendasit. Këtë ishull dhe pelikanët e tij mund 
ta vrojtosh në cdo çast me mjete optike nga një kullë e ngritur nga nje agjensi 
mjedisore në vendin e quajtur “Kanali i Vaut”.  Rreth e qark lagunës shtrihet 
një zinxhir i tërë fshatrash, të cilët dikur kanë qënë më të varur nga ajo për 
të siguruar mbijetesën e tyre. Xengu, Miza, Zharrneci, Kryekuqi, Kamenica, 
Guri, Remasi, Muçiasi dhe Karavastaja edhe sot e kanë lagunën si një nga 
burimet e jetesës së përditshme. 

Interesante për pushuesit, amatorët e peshkimit, do të ishte një vizitë në 
zonën e kalimerëve. Kalimerët, për ata që nuk e dinë  janë rrjeta të mëdha 
të fiksuara në një kontruksion druri, që përdoren për peshkim duke u 
komanduar nga bregu. Amatorët mund ta përdorin atë me lehtësi pa u 
lagur, ndërkohë që mund të vrojtojnë natyrën, mund të pushojnë dhe mund 

të hanë një vakt të shijshëm me peshk. 
Kjo zonë përbëhet nga një radhë kalimerësh dhe ndodhet në pjesën 

fundore të emisarit të Tërbufit, i cili para se të derdhet në det çan përmes 
në pjesën veriore, pyllin me pisha të Divjakës. Ndoshta, pushteti vendor, 
ose ndonjë sipërmarrës privat mund ta disiplinojë këtë aktivitet me vlerë 
turistike duke dhënë informacionin e nevojshëm apo duke trajnuar guida 
të veçanta.

4.4.	 Projekti i “Mabetex” për plazhin e Divjakës 
	 (Konsiderata )

Kohët e fundit, po flitet dhe po diskutohet gjërësisht për një projekt të 
një resorti turistik modern që synohet të realizohet në bregdetin e Divjakës, 
nga kompania e njohur “MABETEX”. Projekti i prezantuar para publikut 
të Divjakës  në vitin 2016 i cili u pasqyrua edhe në media të ndryshme 
kombëtare, ishte mjaft i bukur për të qënë i vërtetë. Në lidhje me këtë dua të 
shpreh disa konsiderata në favor të realizimit të këtij projekti gjigand duke 
besuar se jam në anë të shumicës së opinionit publik vendas. 

Hapësira bregdet – park kombëtar – lagunë, prej kohësh që ne të gjallët 
jemi të dëshmojmë, e ka ndjerë pak ose aspak dorën e njeriut. Ky territori 
i gjerë që përfshin mijëra hektarë edhe në ditët e sotme, megjithëse kanë 
kaluar pothuaj 30 vjet që nga koha që njerëzit kanë qënë të lirë në inisiativën 
e tyre, ka mbetur jashtë zhvillimit ekonomik. Duke respektuar mendimin 
dhe  ndjeshmërinë e ndonje individi apo shoqate mjedisore për mbrojtjen e 
natyrës duhet t’u kujtojmë atyre se: 

KËTU JETOJNË NJERËZ të cilët duan zhvillimin e vendit të tyre. 
Këta njëzës që luftojnë çdo ditë me tokën duan të marrin maksimumin e 
mundshëm të përfitimit nga pasuritë që iu ka dhënë natyra,por  pa e cënuar  
atë. Ata e kanë ruajtur dhe e ruajnë si sytë e ballit këtë pasuri kombëtare.  
Pavarësisht se Divjaka është ndër zonat ekonomike më intensive në Shqipëri 
edhe këtu vihet re tendenca e te rinjve për t’u larguar drejt Tiranës apo në 
emigracion, në kërkim të rritjes së cilësisë së jetës.

Për gati 30 vjet investimet e shumëpritura nga bota në Divjakë nuk kanë 
ardhur. Avantazhi më i madh i kësaj zone përveç bujqësisë është turizmi. 
Ndërsa me bujqësinë falë lirisë së fituar, po mërremi dhe po marrim frutat e 
punës në drejtim të turizmit elitar nuk mund të bëjmë asgjë.

Fuqitë mesdhetare dhe botërore të turizmit, të cilat i kemi fqinjë, nuk 
mud të hedhin këtu para për të krijuar konkurrentin e tyre. Fuqitë e mëdha 

finaciare si Gjermania etj, e kanë zgjidhur me resortet që frekuentojnë në 
Turqi , Greqi  Itali, Spanjë, Karaibe, Tajlandë e kudo.

Pra, nga kush do të presim investime për të ndryshuar vendim tonë, për t’i 
mbajtur fëmijët dhë nipërit që të ndihen mirë me punën e tyre këtu ?

Konservimi i natyrës dhe aderimi në konventa si ajo e “Ramsarit” nuk 
janë qëllim ne vetvete dhe nuk janë argumenta që mund ti shkojnë ndesh 
zhvillimit. Perspektiva jonë dhe zhvillimi prevalojnë mbi disa interesa 
minore me të cilat mund të arrihet kompromis. 

Le të themi që, ndërsa ndërtohet në një pronë që është tërësisht publike 
mund të ruhen, disa interesa dhe ndjeshmëri të publikut siç mund të jenë: 

1. Respektimi i mjedisit   

2. Ruajtja e plazhit publik të administruar nga bashkia. 

3. Kompromisi me disa biznese në zonën e parkut që mund të përfshihen 
në projekt.

4. E drejta e Divjakasve që të jenë përfituesit e parë nga shitjet e 
prodhimeve bujqësore dhe punësimin e fëmijëve të tyre në këtë 
sipërmarrje. Le të shpresojmë se qëndrimi miqësor i publikut vendas 
do të jetë mbështetje për politikën  shtetërore që ti hap rrugë sa më 
parë zbatimit të këtij projekti. 

Sygjerime
Duke perceptuar ndjesite publike mbi disa nga ceshtjet e trajtuara me 

siper, e ndjej per detyre te paraqis disa rekomandime ne te mire te puneve 
te mbara qe kane nisur.

1.	 Duhet te filloje puna per ringritjen e muzeut te Divjakes, pasi nje 
pjese e bazes materiale te atij qe ishte dikur, eshte ruajtur (kryesisht 
arkeologjia). Bashkia, individe dhe organizata te ndryshme, i kane 
keto mundesi.

2.	 Tregu me pakice, qe organizohet njehere ne jave ne qytetin e Divjakes 
duhet te sistemohet me mire. Tregtia ne rruge nuk eshte normale. 
Te shikohet mundesia e studimit per organizimin e tij me parametra 
bashkekohore.

3.	 Te shikohet mundesia e krijimit nga Bashkia e nje zyre informacioni, 
e cila te adresoje interesimin e grupeve turistike ne Divjake ne 
atraksione te spikatura me guida.

4.	 Ne ndihme te fermerit, pervec te tjerash mund te punohet per te 
krijuar njesi kooperimi, per shitjen e produkteve bujqesore.

5.	 Te sensibilizohen organet shteterore per permiresimin e rruges qe 
lidh Divjaken me rrugen nacionale ne Çerme, pasi ne kete gjendje qe 
eshte, ajo i lodh njerezit perfshire dhe turistet.

